
Мемлекет басшысы 
сыбайлас жемқорлыққа 
қарсы күрес мәселелері 
жөнінде кеңес өткізді

Қазақстан Президенті сыбайлас 
жемқорлыққа қарсы күрес еліміздің 
стратегиялық дамуының негізгі ба
сым дықтарының бірі екенін айт
ты. Бұл бағытта бірқатар маңызды 
міндеттер атқарылған, атап айтқанда, 
Қазақстан халықаралық ГРЕКО 
ұйымына мүше болды, қарамағындағы 
қызметкердің сыбайлас жемқорлыққа 
қатысы анықталған жағдайда оның 
басшысының қызметінен босаты
луы заңмен бекітілді, сыбайлас 
жемқорлық тәуекелдерін заңнамамен 
сараптау жұмыстары күшейтілді.

– Өткен жылмен салыстырғанда 
жемқорлық әрекеттері үшін жауапқа 
тартылған адамдардың саны 11 
пайызға артқан, яғни, 820дан 912
ге өскен. Transparency International 
ұйымының 2019 жылы өткізген 
сауалнамасының қорытындысы бо
йынша азаматтардың 28,7 пайызы 
мемлекеттік ауруханалар мен емхана
ларды сыбайлас жемқорлықтың орда
сы деп атаған. Бұл басқа мемлекеттік 
мекемелермен салыстырғанда 
әлдеқайда жоғары, мысалы, полиция 
– 11,3%, жер қаты настары басқармасы 
– 7%, мемлекеттік балабақшалар 
– 6,9%. Өз ден саулығына алаңдап 
ауруханаға барған адамдардың 
қажетті медициналық көмек алу үшін 
кімге қанша ақша берем деп уайым
дауына жол беруге болмайды, – деді 
Мемлекет басшысы.

ҚасымЖомарт Тоқаев азаматтар
дың табысы азайып, экономика
ны қолдауға бағытталған қаржыны 
жымқыру тәуекелі артқан пандемия 
кезінде сыбайлас жемқорлыққа қарсы 
күресті күшейту қажеттігін атап өтті.

– Сыбайлас жемқорлықтың себебі 
мен шарттарын жоймай онымен 
күресу, бұл – жел диірменмен алы
су. Халық әлдебір шенеуніктің неме
се басшының жай жауапкершілікке 
тартылғанын көріп қана қоймай, 
ол жұмыс істеген мемлекеттік ме
кемеде енді мұндай жағдайдың 
қайталанбайтынын дәлелдейтін 
түбегейлі өзгерістердің орын 
алғанына куә болуы керек. Әзірге 

мен мұндай кешенді және түбегейлі 
жұмысты көріп отырған жоқпын. 
Шенеуніктер шеңбер жасап, бірінен 
кейін бірі ауысып жатыр. Ал жүйелі 
проблемалар шешілмеген күйі тұр, – 
деді ҚасымЖомарт Тоқаев.

Президенттің сөзінше, медицина 
саласындағы сыбайлас жемқорлықты 
тексеру және әшкерелеу жұмыстары 
пандемия шарықтау шегіне жетіп, 
дәрі жетпей жатқаннан кейін ғана 
басталған. Цифрландыру жүйесіндегі 
заң бұзушылықтар ондаған миллиард 
ақша шығындалғаннан кейін барып 
қозғалған. Бүгінде білім, жұмыспен 
қамту және әлеуметтік нысандарға 
қыруар қаржы бөлініп жатыр.

– Бір жылдан кейін осы салаларға 
бөлінген қаржы жымқырылды, ал жа
уапты министрліктер көштің соңында 
қалды демейтінімізге нақты сенімді 
болуымыз керек. Миллиардтаған 
қаржы қолды болып кеткеннен 
кейін, халыққа кінәлі адамдардың 
ұсталғаны туралы әдемі рапорт 
бергеннің түкке де керегі жоқ. Бұл 
бағыттағы жұмысты түбірімен қайта 
құру керек деп санаймын, – деді Мем

лекет басшысы.
Президент сыбайлас жемқор

лықпен күрес қызметінің барлық 
бағыттағы жұмыстарына жаңа серпін 
беру керек деп санайды. Сыбайлас 
жемқорлықпен күрестегі әрекетсіздік 
халықтың нара зылығын тудырып, 
құқықтық ниглизмге әкеп соғады. Де
генмен, жемқорлыққа қарсы белсенді 
күрестің соңы науқаншылыққа 
ұласып кетпеуі керек. Сонымен қатар 
бұл жауапты және заңға бағынатын 
мемлекеттік қызметкерлердің жұ
мысына кері әсер етпеуі тиіс.

Мемлекет басшысы деректер 
қорын одан әрі интеграциялау және 
мемлекеттік қызметтерді цифр
ландыруды жеделдетуге баса мән 
беруді тапсырды. Бас прокуратура 
кәсіп керлерді дәлелсіз қылмыстық 
қу далау фактілеріне жол бермеуі ке
рек.

– Өткен жылғы Жолдауымда заң
ды бизнеске кедергі келтіру аса ауыр 
мемлекеттік қылмыс екенін айтқан 
едім. Бұны барлық құқық қорғау 
органдары, оның ішінде, Бас про
куратура ескеруі тиіс. Кәсіпкер мен 

инвесторлар сыбайлас жемқорлық 
қысымынан берік қорғалғандарын 
сезінуі тиіс, – деп атап өтті Прези
дент.

Бұған қоса сыбайлас жемқорлыққа 
қарсы күрестің барлық салалары 
бойынша қатаң қоғамдық бақылау 
жүргізілуі тиіс.

– Адамдар әлі де жоғары 
оқу орындарында, колледждер
де, тіпті мектептердегі сыбайлас 
жемқорлықты айтып, шағымданады. 
Жемқорлық азаматтарымыздың бой
ына сіңіп, тіпті, қоғамның қалыпты 
құбылысына айналып кетуі мүмкін. 
Басты мәселе – осы. Ал кәсіпкерлер 
жер комитеті, өртке қарсы қызмет, 
салық және кеден органдарын 
жемқорлық жайлаған деп есептейді. 
Жолдың сапасына байланыс ты 
да жұртшылық қатты алаңдаулы. 
Сондайақ Сыбайлас жемқорлыққа 
қарсы ісқимыл комиссиясы маған 
су шаруашылығы саласында 
айтарлықтай түйткілдер бар екенін 
хабарлады. Міне, осы мәселелер бой
ынша қоғамдық бақылау тетігі жұмыс 
жасауға тиіс. Бұл шараға үкіметтік 
емес ұйымдарды тартқан жөн. Олар
ды нормативтікқұқықтық актілерді 
сараптау ісіне қатыстыру керек, – де
ген тапсырма берді ҚасымЖомарт 
Тоқаев.

Президент Кеңесті қорытындылай 
келе ел қауіпсіздігі мен халықтың 
амандығы сыбайлас жемқорлыққа 
қарсы күрес бойынша жүйелі әрі та
банды шараларды іске асыруға бай
ланысты екенін атап өтті. Президент 
Үкіметке Сыбайлас жемқорлыққа 
қарсы күрес ісқимыл агенттігінің 
ұсыныстарын толық пысықтау үшін 
бір ай уақыт берді.

Кеңесте Сыбайлас жемқорлыққа 
қарсы ісқимыл агенттігінің төрағасы 
Алик Шпекбаев, Денсаулық сақтау 
министрі Алексей Цой, Ішкі істер 
министрі Ерлан Тұрғымбаев, 
Цифрлық даму, инновациялар және 
аэроғарыш өнеркәсібі министрінің 
бірінші орынбасары Бағдат Мусин, 
Қаржы министрі Ерұлан Жамаубаев, 
Ауыл шаруашылығы министрі Са
пархан Омаров, Шымкент қаласының 
әкімі Мұрат Әйтенов пен Жамбыл 
облысының әкімі Бердібек Сапарбаев 
есеп берді.

Бас 
прокурорды 
қабылдады

Мемлекет 
басшысы Бас 
прокурор Ғизат 
Нұрдәулетовті 
қабылдады.

Кездесуде Бас прокурор 
Қазақстан Президентінің 
дағдарысқа қарсы шаралар
ды жүзеге асыру кезінде 
заң дылықты сақтау жөнінде 
берген тапсырмаларының 
орын далу барысы туралы 
ақпарат берді.

Ғизат Нұрдәулетов жол 
жөндеуге және әлеуметтік 
инфрақұрылым нысанда
рын салуға бағытталған 
130 тендер өткізу кезінде 
заңсыздықтар анықталғанын 
айтты. Соның арқасында 16,5 
миллиард теңге көлеміндегі 
бюджет сомасы сақталып 
қалған. Сонымен қатар 
«Жұмыспен қамтудың жол 
картасы» бағдарламасы ая
сында жалған жұмыспен 
қамтудың 6 мың фактісі 
белгілі болған.

Бас прокурор дәрідәрмек 
дайындау бойынша бірқатар 
заң бұзушылықтардың жолы 
кесілгені жайында баянда
ды. Оның айтуынша, дәрі
дәрмектерді өз құнынан 
жоғары бағамен сатып алу, 
мемлекеттік сатып алу 
процедураларының жүйелі 
түрде бұзылуы, тиімсіз жос
парлау мен бағаны бұрмалау 
фактілері анықталған. Құқық 
қорғау органдары заңсыз ай
налымнан 400 000 бума дәрі
дәрмек пен жалпы сомасы 1 
миллиард теңгені құрайтын 
12 миллион медициналық 
бетперде тәркілеген.

Сондайақ Ғизат Нұрдәу
летов қылмыс деңгейі нің 
35%ға қысқарғанын атап 
өтті. Ал ұрлық жасау, тонау, 
бұзақылық және зорлау екі 
есе азайған.

Мемлекет басшысы 
ҚасымЖомарт Тоқаев тәртіп 
бұзушылықтардың алдын 
алып, кінәлілерді жазалау
да нақты ісқимыл қабылдау 
арқылы дағдарысқа қарсы 
шаралардың жүзеге асуын 
бақылауды жалғастыру керек 
деп тапсырды. Бұдан бөлек 
Президент құқық қорғау ор
гандарының қылмыспен кү
рес қызметін үйлестіруді кү
шейту қажет екенін атап өтті.

ПремьерМинистр Мем
лекет басшысына еліміздің 
әлеуметтікэкономикалық 
дамуының өзекті мәселелері 
туралы баяндады.

Президентке тұрғындарды 
жұмыспен қамту, кәсіпкерлік 
субъектілерін қолдау, күзгі 
жиынтерін жұмыстарын 
ұйым дастыру, жаңа оқу жы
лына дайындық жөнінде 
берілген тапсырмалардың 
орындалу барысы туралы 
ақпарат берілді.

Сонымен қатар кездесуде 
эпидемио ло гиялық жағдайды 
тұрақтандыру және каран
тин та лаптарын біртіндеп 
жеңілдету мәселелері сөз 
болды.

Мемлекет басшысы кез
десу қорытындысы бойынша 
Үкіметке бірқатар нақты тап
сырма берді.

Үкімет 
басшысының 
есебін 
тыңдады

Қасым-Жомарт ТОҚАЕВ, Қазақстан Республикасының Президенті:

"Бұл бағыттағы жұмысты 
түбірімен қайта құру керек"

Президент Қасым-
Жомарт Тоқаев 
Премьер-Министр 
Асқар Маминнің 
есебін тыңдады.

Үш мыңнан 
астам 
түлектің 
үміті 
ақталды

Еліміз бойынша 
мемлекеттік білім беру 
гранттарының қорытындысы 
жарияланды. Жалпы биылғы 
оқу жылына 53 мыңға жуық 
грант бөлінді. Оның ішінде 
Сыр елінің талапкерлері 
де мемлекет есебінен 
ұсынылатын тегін білім 
алу мүмкіндігіне ие болды. 
Айталық, өңірде 3948 оқушы 
мемлекеттік грантқа өтініш 
берген болса, оның 3058-і 
грант иегері атанды.

Биыл білім гранттарының бөлінісі 
бірнеше басым бағыттарға қарай 
тағайындалды. Нақтырақ айтқанда, 
ақпараттық технологиялар бағытына, 
педагогика саласы мен құрылыс 
саласының мамандықтарына басым 
гранттар берілді. Бұл ретте гранттардың 
бөліну бағыты еңбек нарығындағы 
сұранысқа сай жүргізілді. Тағы бір  
ерекшелігі, гранттар университеттер
ге емес, талапкерлерге берілді. Яғни 
университеттер талапкердің гранты 
негізінде қабылдайды. 

ҰБТның нәтижесі айқындағандай, 
біздің облыстан грантқа үміткер болған 
3058 оқушының басым бөлігі техникалық 
мамандықтарды таңдаған. Тарқатып 
айтқанда, 980 талапкер педагогикалық, 
356 түлек медициналық бағытты таңдаса, 
912 үміткер техникалық мамандықтарға 
таңдау жасаған. Ал, 212 түлек ауыл 
шаруашылығы саласына бет бұрса, 598 
түлек өзге де бағыттағы мамандық иесі 
болуды қалайды. Айта кетейік, өткен 
жылы 5755 оқушы бітіріп, 4347 түлек 
жоғары оқу орындарына түскен.

Жылдағыдай, биыл да мемлекеттік 
білім беру грантынан бөлек, облыс 
әкімінің арнайы 150 гранты бөлінді. Әкім 
атындағы грант арнайы категориядағы 
отбасынан шыққан, оқу үлгерімі жақсы 
талапкерлерге беріледі.

20 000: 
ТОҚСАННЫҢ ТӨРІНДЕГІ ТОҒЫСУ
Жыл мен айды жіліктеп ес епке 

салу қиын емес, бірақ, осынау уақыт 
өлшемінде қаншама қабырғалы 
қаламгердің, жалынды журналистің 
ой еңбегі, ақылпарасаты, алысты
жақын сапар сүрлеуі, сүтпен сіңген 
ана тілін әйгілеп, халқының рухын 
көтеруге сіңірген еңбегі жатыр.  

«Қаламмен жазғанды балтамен 
өшіре алмайсың» деген қанатты сөз 
бар. 

Сыр халқының сырласына 
айналған газеттің шежіресі – ел мен 
жердің шежіресі. Ұлт дәстүрінің ұлы 
көшін алға жетелеуге аянбай күш са
лып келетін руханият өзегі. 

Алғашқы саны 1929 жылдың 
1 шілдесінде жарық көрген «Сыр 
бойы» 1932 жылы «Ленин туы», 1938 
жылы «Ленин жолы» болып өзгерді. 
1991 жылы ел Тәуелсіздігімен бірге 
байырғы атауы «Сыр бойымен» қайта 
қауышты. 

Басылым 1979 жылы өзінің 50 

жылдығына орай мемлекеттік жоғары 
награда – «Құрмет белгісі» орденімен 
марапатталса, 2005 жылы Қазақстан 
Журналистер академиясының ең 
мәртебелі жалпыұлттық журналистік 
сыйлығы – «Алтын Жұлдызды» 
«Үздік аймақтық газет» номина
циясын иеленді. Ал 2006 жылы ҚР 
Президентінің БАҚ саласындағы гран
тын мемлекеттік бағдарламалардың 
өңірде жүзеге асырылу барысын терең 
әрі жанжақты көрсеткені үшін алды. 
Бұл – облыстық газеттің бастыбас ты 
жетістіктері десек, жылдар легіндегі 
өзге де марапаттаулар осы басылым
да еңбек еткен редакторлардан бастап 
пошташыға дейінгі мамандардың 
айқын еңбегі.

Биыл Қазақстан Республикасы 
Конституциясына 25 жыл, Алтын 
Орда (Ұлық Ұлыс) мемлекетіне 750 
жыл, Қазақ хандығының құрылғанына 
555 жыл, Ұлы Жеңіске – 75, Абу На
сыр алФрабидің туғанына 1150 

және ұлы ойшыл, ақын, қазақ жазба 
әдебиетінің негізін қалаушы Абай 
Құнанбайұлының туғанына 175 
жыл толу шаралары аталып өтуде. 
Әлемді жайлаған індетке байланы
сты көптеген ауқымды шаралар өз 
деңгейінде тойланбағанымен, қазақ 
баспасөзі қай кездегідей халықтың ру
хани азығын жеткізіп тұр. Бұл қатарда 
«Сыр бойы» газеті де болса, облыстық 
басылым мемлекеттік ақпараттық сая
сатты жүргізу жолынан, ел мүддесіне 
қызмет ету қалпынан айнымақ емес. 

Жалпы «Сыр бойы» газетінің та
рихы, онда қызмет жасаған аға буын 
өкілдерінің өмірі әрі кейінгі толқын 
туралы аздыкөпті жазылып жүр. 
Дегенде, кейінгі жылдары газеттің 
алғашқы редакторы кім болған деген 
сауалға екіұдай пікір қалыптасты. Бұл 
жазбада осыған зер салып көрсек.    

19631973 жылдары газет редак
торының орынбасары (19851991 
жылдары редактор) болған Нұрділдә 

Уәлиұлы қазақ басылымдарының 
тарихын зерттеу барысында «Сыр 
бойының» бірінші нөмірін тауып, 
ғылыми негізде дәлелдеді. Бұл туралы 
өзі берген сұхбатында: «Жетпісінші 
жылдардың кезі. «Қазақстан 
баспасөзі Ұлы Отан соғысы жылда
рында» тақырыбын зерттеп, іздену 
мақсатында Мәскеуге бардым. Ле
нин атындағы орталық кітапхананың 
ұлттар баспасөзі бөлімінде сирек 
дүниелер арасынан 1929 жылы 
1 шілдеде жарық көрген «Сыр 
бойының» алғашқы нөмірі қолыма 
тиді. Осыдан соң газеттің 1938 жыл
дан бастап шығады деп белгіленген 
уақыты дұрыс еместігі анықталды. 
Кітапханада 45 күн отыруға тура 
келді. Фотокөшірме жасап, қажетті 
құжаттарды толық тыр дым. Елге кел
ген соң жанжаққа қатынас жолдадық. 
Осылайша сол кездегі «Ленин 
жолының» тарихы тұтастай тоғыз 
жылға ұзарды» дейді.  

Құрметті оқырман!
Киелі Сырдың кемел шежіресін әр бетіне қаттап, Қазақ 

баспасөзінің қалың ортасында өзіндік беделін айшықтап алған 
«Сыр бойы» газетінің 20000-шы нөмірі қолыңызға тиіп отыр.

Осыдан тура 91 жыл, 51 күн бұрын алғашқы саны жарыққа 
шыққан басылымның 1972 жылы 28 шілдеде 10000-шы нөмірі 
оқырманға жол тартып, сүйіншілеген екен. Міне, содан беріде 
араға 48 жыл, 23 күн уақыт салып, 20000-шы санмен алдыңызда 
тұр. 

Қауіпті індет 
бейқамдықты 
кешірмейді

Қызылорда облысының Бас 
мемлекеттік санитариялық 
дәрігерінің 2020 жылғы 15 
тамыздағы №20 қаулысымен 
аймағымызда шектеу 
шаралары, оның ішінде 
карантин кезең-кезеңімен 
жеңілдетілді. 

Нысандардың жұмысына күшейтілген 
санитариялықдезинфекциялық режим
мен рұқсат етілді. Сондықтан каран
тин кезінде қызметін қайта бастайтын 
объектілер міндетті түрде InfoKazakhstan.
kz сайты арқылы санитарлық нормаларға 
сәйкестік актісін алу міндеті белгіленді. 
Қызылорда облысында бүгінгі күнге дейін 
қызметін қайта бастауға аталған порталға 
3334 өтініш келіп түскен. Соның ішінде 
338 нысанға рұқсат берілсе, 66 өтінішті 
қанағаттандырудан бас тартылған.

Қызметін қайта бастайтын нысан
дардың қауіпсіздігін қамтамасыз ету 
мақсатында арнайы алгоритмдер бел
гі ленді. Ал осы санитариялықэпиде
миологиялық, сани тариялықдезин фек
циялық режимдер белгі ленген Алгоритм 
талап тарының сақ талуын қала, аудан 
әкім діктері жанынан құрылған жұмысшы 
топ мониторингілеуде. Бұдан бөлек, 
каран тиндік шаралардың сақталуы да 
мо ниторингтік топтың назарында, бұзу
шылықтар анықталған жағ дайда Қазақстан 
Республикасының заңна маларына сәйкес 
шаралар қабылданатын болады. 

Сабақтастық үзілмейдіЖаңа оқу жылы: 
әзірлік қандай?

Жылдар мен 
жолдар

БРИФИНГ

ҚАБЫЛДАУ

Саясат

«ЖҰМЫСПЕН ҚАМТУДЫҢ ЖОЛ КАРТАСЫ»

Міне, бір аптадан 
астам уақыт өтті, 
Белоруссиядағы 
дүрбелеңнің әзірге 
тоқтайтын сыңайы 
байқалмайды. 
Дүрбелең елде кезекті 
президент сайлауы 
қорытындысы жария-
ланысымен басталды.

БЕЛОРУССИЯДАҒЫ 
ДҮРБЕЛЕҢ
оның астарында 
қандай құпия бар?

Саяси дүрмекте қазіргі 
президент Александр Лука
шенко 82 проценттен астам 
дауыс жинап, орталық сайлау 
комиссиясының шешімі бой
ынша өзі өкілеттілігін жал 
ғастыратын болды. Алайда, 
оның негізгі қарсыласы бар 
болғаны 10,1 процент дау
ыс жинаған Свет лана Тихо
новскаяның жақ тас тары мен 
оппозиция өкілдері сайлау 
қорытындысын мойын да ма
йты нын айтып, оны қайта 
өткізуді талап  етуде. 

Минск және басқа қалаларда 
жаппай шеруге шығушылар 
саны өсуде. Берекесіздік орын 
ал ған жағдайлар көп болды. 
Өндіріс орындарындағылар 
ер еуілге шығып, жұмысын 
тоқ тату фактілері көптеп кез
десті. Олар “Лукашенко кет!” 
деген ұран көтеруде. Әділдік 
үшін айта кетейік, бұған дейін 
ешқандай ымыраға көнбей кел
ген Лукашенко сәл жұмсарған 
сыңайлы. Бірақ ол сайлауды 
қайта өткізбейтінін, ол кон
ституцияны өзгертіп, саяси 
реформалар жасағанда ғана  
мүмкін болатынын, соны мен 
бірге қарсыластырын саяси 
диалогқа шақырып, өзінің бір
қатар өкілеттіліктерінен бас
тартатынын, бірақ ол қысым 
жа саумен бірге көше шеруі 
арқылы жүйеге аспайтынын 
үзілдікесілді мәлімдеді.

Алғашқы қарсылық акция
лары кезінде 6000нан астам 
адам ұсталды. 100ден астам 
күштік құрылымның адам
дары зардап шекті. Жаппай 
тәртіпсіздік кезінде екі адам 
қаза тапты.

Белоруссиядағы дүрбелең 
АҚШ бастаған, Еуроодақтың 
кейбір елдері қолдау білдірген 
саясаткерлердің мүдделеріне 
сәйкес келетін сыңайлы. Бұл 
туралы ә дегеннен АҚШ пре
зиденті Д.Трамп, Франция 
президенті М.Макрон, Лат
вия мен Польшаның саяси 
лидерлері өз ойларын сез
діріп қалды. Саяси сарап
шылардың пікірінше, Батыс 
пен Еуроодақтың көптеген 
саясаткерлері бүгінгі қауырт 
жағдайды Белоруссия мен 
Ресей арасындағы ахуалды 
ушықтыру үшін пайдаланғысы 
келеді. Екі ұлт арасына сына 
қағу сценарийі 2014 жылғы 
Украинадағы жағдайға ұқсас 
екені байқалуда. Бұл орай
да Ресей президенті В.Путин 
Еуроодақ елдерінің бірқатар 
басшыларынан Белоруссияның 
саяси қақтығысына аралас
пауларын сұрады. Ресей мен 
Германия Сыртқы істер ми
нистрлері қалыптасқан жағ
дайларға байланысты өз алаң
даушылықтарын сездірді. 

Украинаның байсалды көз
қарастағы саясаткерлері де 
өз ойларын білдіруде. Олар 
Украина трагедиясының қай
та ланбауын қалайды. Се
бебі, 2014 жылғы жағдай ук
раин халқының елден безіп 
кетуіне әкеп соқтырды. Елде 
жұмыссыздық өсті. Халықтың 
50 процентке жуығы нан 
табу қамымен Шығыс Еуро
паны және Ресейдің еңбек 
нарығына қысым жасауда. 
Бело руссиядағы жағдайды 
бол жаған саясаткерлер оппо
зиция талап етіп отырған 
ауыл  шаруашылығы мен өн
дірісті жекешелендіру осы 
сце нарийдің қайталануы мүм 
кін екенін айтады. Прези
дент Лукашенко өз елінде 
жекешелендіруге мүм кіндік 
бермей, халықты аз та бысы 
болса да, жұмыспен қамтып 
отыр. Бұрынғы кеңес тік ауыл
шаруашылық жүйесі сақталып 
қалған, өндіріс орын  дарындағы 
жағ дай да осындай. Бұл  елдегі 
бірліжарым олигарх сымақ
тар дың мүд делеріне қайшы 
келеді. Сонымен саяси дүр
белең немен аяқталуы мүм кін? 
Бұған толыққанды жауап беру 
қиын. Өйткені, біздің па йым
дауымызша, мәселенің түйіні 
бір шама күрделі, себебі, бұл 
елде бірқатар мемлекеттердің 
мүд делер қайшылығы тоғысып 
отыр.

Жолдасбек
АҚСАҚАЛОВ,
«Сыр бойы»

Қызылорда облысы 
әкімдігінің

2020 жылғы 
«___»___________ № _____ 

қаулысына
қосымша

Қызылорда облысы 
әкімдігінің күші жойылды 

деп танылатын кейбір 
қаулыларының тізбесі

1. «Қызылорда облысы бой
ынша субсидиялар көлемдерін 
белгілеу туралы» Қызылорда 
облысы әкімдігінің 2017 жылғы 
22 маусымдағы № 816 қаулысы 
(нормативтік құқықтық актілерді 
мемлекеттік тіркеу Тізілімінде 
5890 нөмірімен тіркелген, «Сыр 
бойы» және «Кызылординские 
вести» газет терінде 2017 жылғы 
1 шілдеде, Қазақстан Республи
касы нормативтік құқықтық 
актілерінің эталондық бақы лау 
банкінде 2017 жылғы 3 шілдеде 
жарияланған).

2. «Қызылорда облысы 
бойынша субсидияланатын 
тұқымдардың нормалары мен 
шекті бағаларын бекіту туралы» 
Қызылорда облысы әкімдігінің 
2019 жылғы 2 сәуірдегі №1360 
қаулысы (нор мативтік құқықтық 
акті лерді мемлекеттік тіркеу 
Ті зілімінде 6757 нөмірімен 
тіркелген, Қазақстан Респуб
ликасы нормативтік құқықтық 
акті лерінің эта лондық ба қылау 
банкінде 2019 жылғы 15 сәуірде 
жарияланған).

3. «Қызылорда облысы 
әкімдігінің кейбір қаулы ларына 
өзгерістер енгізу туралы» 
Қызылорда облысы әкім дігінің 
2019 жылғы 8 мамырдағы № 1382 
қаулысы (нормативтік құқықтық 
актілерді мемлекеттік тіркеу 
Тізілімінде 6789 нөмірімен 
тіркелген, Қазақстан Респуб
ликасы нормативтік құқықтық 
актілерінің эталон дық бақы лау 
банкінде 2019 жылғы 28 мамыр
да жарияланған).

Осынау жүзге тарта үйі бар  көшенің  
тұрғындары  бұған дейін жолдың 
жайсыздығынан зардап шегетін. Жау
ыншашында көлік тұрмақ, жаяу адам 
жүрудің өзі мұң болатын. Әсіресе, 
денсаулығы сыр берген жандар, қарттар 
мен жас балалар қатты қиналушы 
еді. Батпақ кешіп  мектепке баратын 
оқушылардың халі онсыз да белгілі. 
Енді бұл кемшілік ретке келді. Көшенің 
асфальтталған, мұнтаздай қазіргі кейпі 
тұрғындардың ұзақ жылдардан бергі 

өкперенішін жуыпшайып кеткендей. 
«Қуаныш бөліссе көбейеді» деседі. 

20182019 жылы аудандық маңыз
дағы автомобиль жолдарын жөн
деу бойынша 12 жоба қолға алынып,  
республикалық және облыстық бюд
жеттен бөлінген 2,7 млрд теңгеге 68 
шақырым жол жөнделген. Сонымен 
қатар, 2019 жылы 795 млн теңгеге 7 
жоба жүзеге асып, 60 шақырым жолды 
жөндеу жұмысы бас талды. Биыл осы 
жұмыстарды жалғас тыруға 1,1 млрд 

теңге қаржы бөлініп отыр. Нәтижесінде 
қолға алынған 12 жобаның 9ның 
жұмы сын толықтай аяқтау жоспарла
нуда. 

Өткен жылы облыстық және 
аудандық бюджеттерден қаралған 
қаржыға 5 елді мекеннің 16 көшесіне 
орташа жөндеу жұмыстары жүргізілді. 
Ал биыл 13 елді мекеннің 56 көшесі 
қайта жаңғырту, орташа жөндеуден 
өткізілуде. «Жұмыспен қамтудың 
жол картасы» аясында Әйтеке би 
кен тіндегі 11, Қазалы қаласынан 4, 
Мұратбаев елді мекенінен 7, Жанқожа 
батыр ауылындағы 2 көшеге орта
ша жөндеу жұ мыстары жүргізілуде. 
«Ауыл – ел бесігі» жобасы шең берінде 
Бекарыс тан би ауылының 7 көшесі ор

таша жөндеуден өткізілуде. Бұл үшін 
республикалық бюджеттен 529 млн  
теңге бөлінген. 

Сонымен қатар, Ғабдуллин көшесі 
асфальтталып, жаяу жүр гінші жолдары 
және көше жарық шамдары орнатылуда. 
Сәтбаев көшесіне  2,3 шақырым жолға 
2 қабатты асфальтбетон тө сеніші салы
нып, ел игілігіне берілді. 

Алдағы уақытта 4 жобаны жүзеге 
асыруға құжаттар әзірленіп (жоба 
құны 1,8 млрд теңге), сараптамадан 
өткізілуде. Жөндеуден өткізілетін 
көше лер дің жалпы ұзындығы 51,4 ша
қырымды құрайды. Осылайша Қазалы 
ауданында жол құры лысы ерекше 
қарқын алуда.

Жоба

Қызылорда 
облысы 

әкімдігінің 
кейбір 

қаулыларының 
күші жойылды 

деп тану туралы
«Құқықтық актілер туралы» 

Қазақстан Республи касының 
2016 жылғы 6 сәуір дегі Заңының 
27бабына сәйкес Қызылорда 
облы сының әкімдігі

ҚАУЛЫ ЕТЕДІ:
1. Осы қаулының қосым

шасына сәйкес тізбе бойынша 
Қызылорда облысы әкімдігінің 
кейбір қау лы ларының күші жой
ылды деп танылсын.

2. Осы қаулы алғашқы рес
ми жарияланған күнінен бастап 
қолданысқа енгізіледі.

Қызылорда облысының
әкімі 

Г.ӘБДІҚАЛЫҚОВА

Жолы жақсының ісі өнімді
Sb

Жұмабек ТАБЫНБАЕВ,
«Сыр бойы»

Әйтеке би кентінде Сырым батыр атындағы іргелі көше бар. 
Кенттің дәл ортасында орналасқан ұзын да ауқымды көше.

Биылғы жаңа оқу жылының 
ерекшелігі, 1 қыркүйектен бас
тап қала мектептері жан басы
на шаққандағы қаржыландыруға 
көшіріледі. Яғни, Арал ауданынан – 
9, Қазалы ауданынан – 3, Байқоңыр 
қаласынан – 5, Қызыл орда 
қаласынан – 41 мектеп, барлығы 
58 мектепті аталған механизмге 
көшіру бағытында тиісті жұмыстар 
жүргізілді. 

Жаңа оқу жылы еліміздегі 
эпи демологиялық жағдайға бай
ланысты Білім және ғылым ми
нистрлігі ұсынып отырған бағыттар 
бойынша басталады. Нақтырақ 
айтсақ, бірінші, облыстағы 
222 мектептегі 116 888 оқушы 
қашықтан оқы тылады. Қашықтан 
оқыту BilimLand, Дарынонлайн 
интернет платформалары арқылы 
жүргізіледі. 

Екіншіден, 14 сыныптағы 41 
547 оқушы (3141 топта) дәстүрлі  
оқиды.  Үшіншіден, шалғай орна
ласқан елді мекендегі 71 мектепте 
10712 оқушы дәстүрлі оқытылады. 
Айта кетейік, дәстүрлі түрде білім 
алатын оқушылар күнделікті сабақ 
барысында 5 сатыдан тұратын де
зинфекциядан өтетін болады. Осы 
мақсатта дезинфекциялық тунель, 
санитайзерлер, байланыс сыз тер
мометр, дезинфек ция лық  ылғалды 
жуып тазалау құрал дарын алуға 182 
млн теңге қаржы бағытталды. 

Қашықтан оқыту бойынша 
оқушылар мен мұғалімдердің ар
найы құрылғылармен (компьютер, 
ноутбук, планшеттер, смартфон) 

қамтамасыз етілуіне, интернет және 
ұялы байланыстың қолжетімділігіне 
мониторинг жасалды. Алдын ала 
айқындалғандай, 158 790 оқушының 
(88 028 отбасы) электронды 
құрылғылары бар. Ал электронды 
құрылғысы жоқ 9 687 оқушыны 
компьютерлік техникамен қамтуға 
тиісті жұмыстар ұйымдастырылуда. 
Бүгінгі күн ге  мектеп балансындағы  
2800 компьютер мұқтаж отбасыла
рына уақытша пайдалануға беріл
се, демеушілер есебінен 239 план
шет, 15 ноутбук берілді. Сонымен 
қатар, саладағы үнем делген бюд
жет есебінен 176,7 млн теңге 2 
635 планшет алуға бағытталды. 
Бұдан бөлек, әлжуаз топтағы от
басы балаларына 2020 жылы 
республикалық бюджетттен 3,4 
млрд теңгеге 22870 компьютерлік 
техникалар алу жоспарлануда. Айта 
кетейік, компьютерлердің сатып 
алу жұмыстары ашық әрі жариялы 
түрде өтеді.

Интернет байланысы жоқ 25 елді 
мекендегі 2 187 оқушы санитарлық 
талаптарды қатаң сақтай отырып, 
дәстүрлі түрде оқиды. Арал ауда
ны Қаратерең ауылындағы  393 
оқушының  157сі кезекші топ
тарда дәстүрлі оқы тылса, қалған 
оқушыларға  телесабақтар арқылы 
білім бері леді. Сонымен қатар, қала, 
аудан әкімдіктері дәстүрлі түрде 
өт кізілетін «Мектепке жол» акция 
сы басталды. Биылғы акцияның 
мақсаты – әлжуаз отба сынан 
шыққан  балаларды электронды 
құрылғылармен және интернет

пен қамтамасыз ету. Сондайақ, 
қашықтан оқы туға байланысты 18 
мың мұғалім 17 тамыздан бастап 
арнайы онлайн курстан өтуде. 

2020 жылы оқулықтар сатып 
алуға барлығы жергілікті бюджет
тен 1,2 млрд теңге қа рал ды. Қар
жының 33%і жаңар тылған білім 
беру маз мұ нына көшетін 11 сынып 
оқу шыларын оқулықтармен қамтуға 
бағытталса, қалғаны  оқу лық қор
ларын толықтыру үшін жұм салды. 
Бүгінгі күнге 15 баспамен  115 
келісім шарт жасалып, алдын ала 
30% төлемақысы аударылды. 

Облыс бойынша  2020 жылы 7 
млрд теңге қаржы бөлініп, 55 білім 
беру нысанына жөндеу жұмыстары  
жүргізілуде. Оның 12сі балабақша,  
33і мектеп,  4і мектептен тыс ме
кеме, 5і колледж ғимараттары. 
Оның ішінде 20 мектеп күрделі 
жөндеуден өтуде. Бұл мақсатта  14 
мектепке "Жұмыспен қамтудың 
Жол картасы", 4 мектепке «Ауыл 
– ел бесігі» жобасы бойынша және 
1 мектепке облыстық бюджет 
есебінен, барлығы 3 млрд теңгеден 
астам қаржы бөлінген.  Жөндеу 
жұмыстары жаңа оқу жылына дейін 
толық аяқталады деп  жоспарланып 
отыр. Сонымен бірге, биылғы оқу 
жылында облыста 740 орындық 
2 мектеп құрылысы пайдалануға 
беріледі. Олар Жалағаш ауданы 
Шәменов ауылындағы №34 апат
ты мектептің 140 орындық жаңа 
ғимараты және Қызылорда қа
ласы Жаппасбай батыр көшесі бо
йындағы 600 орындық жаңа мектеп.

20202021 оқу жылында 
облыстағы 30 колледжде қа шықтан 
оқыту жүйесінде білім беру жүзеге 
асырылады. Жаңа оқу жылыда 
жер гілікті бюджеттен 3108 орын, 
«Еңбек» бағдарламасы бойын
ша 1515 орын мемлекеттік тап
сырыс негізінде жалпы 4623 сту
дент, ақылы негізде 1500 студент, 
барлығы 6123 студентті қабылдау  
жоспарланып отыр.

Жылу маусымына отын 
қорын жеткізу – өзекті мәселе. 
Аймақта 1185 әлеуметтік 
нысанға 39,5 мың тонна қатты 
және 26 мың тонна сұйық отын, 
ал жергілікті тұрғындарға 
163,6 мың тонна көмір отыны 
қажет. Бүгінде тұрғындарға 
қажетті 25 мың тонна көмір 
отыны жеткізілген. Қала және 
аудан тұрғындары үшін көмір 
бағасының өсуіне жол бер
меу мақсатында өндіруші 
кәсіпорындармен тікелей 
келісімшарт жасау жұмыстары 
басталған. 

Қазіргі кезде коммуналдық 
кәсіпорындардың жөндеу 
жұмыстары 66%ға, әлеуметтік 
сала нысандары мен ав
тономды қазандықтардың 
жөндеу жұмыстары 81%
ға орындалған. Сондайақ, 
орталықтандырылған жылу 
жүйесіне қосылған көп қабатты 
тұрғын үйлердің дайындығы 
70% құрайды. 

Айту керек, өңірде жылу 
жүйелерін қайта жаңғырту 
жұмыстары да қарқын алды. 
Мәселен, «Нұрлы жер» және 
«Жұмыспен қамту жол кар
тасы» бағдарламаларымен 

Қызылорда қаласында 14 
шақырым жылу жүйелерін 
қайта жаңғырту жұмыстары 
іске асырылды. 

Қабылдау барысында 
аймақ басшысы әлеуметтік 
нысандарға жүргізілетін жылы
ту жұмыстары бойынша есепті 
тыңдады. Биыл өңірде 1185 
әлеуметтік сала нысандарының 
жөндеу жұмыстары 81%ға 
орындалған. Оның ішінде 

432 білім беру нысаны, 312 
мәдениет саласының нысаны, 
247 денсаулық сақтау ныса
ны, 460 кіші қазандықтардың 
жөндеу жұмыстары атқарылды. 
Сондайақ, облыс бойынша 19 
әлеуметтік нысанның жылу 

қазандықтарын газ отынына 
бейімдеу жоспарланған. 

Облыс әкімі жылу маусы
мына дейін қажетті шараларды 
кезеңкезеңімен іске асырып, 
жылу жүйелері талапқа сай 
дайын болу керектігін тапсыр
ды. Бұл ретте қысқа дайындық 
мәселелері облыстық штабтың 
тұрақты бақылауында болаты
ны айтылды.

Жылу маусымына 
дайындық пысықталды

Кеше облыс әкімі Гүлшара Әбдіқалықова жылу 
беру маусымына дайындық мәселесіне қатысты 
облыстық энергетика және тұрғын үй-коммуналдық 
шаруашылық басқармасы басшысының міндетін 
атқарушы Ерлан Жоламановты  қабылдады деп 
хабарлайды облыс әкімінің баспасөз қызметі.

Кеше облыс әкімі Гүлшара Әбдіқалықова «СК-
Фармация» ЖШС Қызылорда облысы бойынша 
өкілдігінің басшысы Айжан Еділова мен Қызылорда 
облысы тауарлар мен көрсетілетін қызметтердің 
сапасы мен қауіпсіздігін бақылау департаментінің 
басшысы Ғалия Байменованы қабылдады деп 
хабарлайды облыс әкімінің баспасөз қызметі.

Жаңа оқу жылы: 
әзірлік қандай?

 Ғазиза ӘБІЛДА,
«Сыр бойы»Sb

Өңірлік коммуникациялар қызметінің баспасөз 
орталығында облыстық білім басқармасының басшысы 
Ақзира Қасымова “Жаңа оқу жылына дайындық 
жұмыстары туралы” баяндады. Айталық, 2020-2021 оқу 
жылында облыстағы 293 орта мектепте 169 143 оқушы 
білім алатын болады. Оның ішінде 1 сыныпқа 18 423 
бала қабылданады. 

Кездесуде өңірдегі дәрі
дәр мек қоры мен емдеу меке
ме леріне жеткізілетін дәрілік 
зат  тар мен медициналық бұ
йым   дарды сатып алу және қам
та  масыз ету мәселелері тал
қыланды.

Бүгінде өңірде жұқпалы 
және провизорлық стационар
ларда COVID19 емдеуге ар
нал  ған дәрілік заттардың 2 
айға дейінгі қоры қалыптасты. 
Амбулаториялық деңгейде дәрі
дәрмектердің тізімі кеңейтіліп, 
5 атаудан тұратын COVID19 
нозологиясы енгізілген. Бұл 
арқылы ПЦР тестінің нәти же  
леріне қарамастан, аурудың 
жеңіл ағымында COVID19 
диаг  но зы қойылған пациент тер 
ем  деуші дәрігердің тағайын
дауы бойынша антипиретиктер 
мен антикоагулянттарды ала 
алады.

Қабылдау барысында Айжан 
Еділова транзиттік қоймадағы 
сұранысқа ие 26 атау бойын
ша дәрілік заттардың екі айлық 
қоры қалыптасқанын, логис
тикалық хабтардың жұмыс фор
маты өзгергенін атап өтті. Оның 
айтуынша, есепке алуды жедел
дету үшін хаб қызметкерлерінің 

саны артып, өңірлік қоймаларға 
жететін рейстер саны аптасына 
1ден 3 ретке дейін көбейген. 

Қазіргі таңда індетпен 
күресу үшін Қызылорда облы
сының медициналық ұйым
дарына жалпы сомасы 451 
млн теңгеден астам қаржыға 
80 түрлі дәрідәрмек алынған. 
Сондайақ, жақын күндері ко
ронавирус эпидемиясымен 
тіркелген науқастарды емдеу 
үшін стационарларға 83 млн 
теңгеден астам қаражатқа дәрі
дәрмектер түседі. 

Емдеу мекемелеріне қажетті 
дәрідәрмекпен қамтамасыз ету 
үшін СК «Фармация» ЖШС па
циенттерге 2,2 млрд теңгеден 
астам қаржыға дәрідәрмек бер
ген. Ал, стационарлық көмекке 
мұқтаж пациенттер үшін өңірдің 
медициналық ұйымдарына 4,6 
млрд теңгеге дәрідәрмек сатып 
алынған.

Қабылдауда облыс әкіміне 
департамент басшысы Ғалия 
Бай менова дәріханалардағы 
дәрі тап  шылығын болдырмау 
ба ғы  тында атқарылған жұмыс
тарды тізбеледі. Ол күзгі және 
қысқы маусым кезеңінде жер
гілікті бюджет қаражаты есе

бінен дәрілік тұрақтандыру 
қорын құру үшін дәрілік заттар 
мен медициналық бұйымдарды 
сатып алу мәселесіне тоқталды.

Бүгінде өңірде 328 дәрі хана
лар желісі қызмет етеді. Оның 
311і жекеменшік нысанға 
қарайды. Ал, ауылдық елді ме
кендерде 157сі орналасқан. 

Департамент басшысы тұр
ғын дардың жеке қауіп сіздігін 
сақ   тауға қажет медициналық 
бет    пер де тапшылығы туында
май  ты нын атап өтті. Қазіргі 
күні дәрі ханаларда 128 мыңнан 
аса ме дициналық бетперде қоры 
бар. 

Сала басшылары өткен ай
лармен салыстырғанда дәрілік 
заттар қорының тапшылығы 
қазірде туындамайтынын және 
қажетті қорлардың бар екендігін 
баяндады. Бұл ретте дәрілердің 
айналым қаражаты негізінде 
қажеттілігіне қарай қор жасала
тын болады.

Қабылдау облыс әкімі сала 
басшыларына халық сұраны
сын дағы дәрілік заттардың тіз
бесін әзірлеп, дәріханаларда 
қосымша дәрілік заттардың мол 
қорын жасақтауды тапсырды. 
Сонымен бірге қаланың шет 
аймақтарындағы дәріханаларға 
тұрақты бақылау жүргізуді 
міндеттеді. Мұнан бөлек, ем
деу мекемелеріндегі стацио
нарларда науқастарға қажетті 
препараттар, қорғаныш құрал
дарымен қамтамасыз етуді 
және бұл жұмыстарды ұдайы 
бақылауға алуды қаперге салды.

«СБ» ақпарат

Дәрі-дәрмек қоры 
бақылаусыз болмауы тиіс

Sb
Мейрамгүл ДАУЫЛБАЙҚЫЗЫ,
«Сыр бойы»

– Өңірде 51 мыңнан аса шағын және орта 
бизнес субъектісіне салықтық жеңілдіктер 
қарастырылып, 9 мыңға жуық кәсіпкер 
әлеуметтікмедициналық сақтандыру жүйе
сіндегі төлем дерден босатылды. Сондайақ, 8 
мыңға жуық кәсіпкердің несие төлемдері осы 
жылдың 15 маусымына дейін кейінге шегерілді. 
Қазіргі таңда, банктермен және микроқаржы 
ұйымдарымен несие төлемдерін шегеруді 15 
қыркүйекке дейін ұзарту жұмыстары жасалы
нуда. Оған қоса қайтарымсыз гранттар беру 
бағытына қосымша республикалық бюджеттен 49 
млн теңге, ал “Еңбек” мемлекеттік бағдарламасы 
аясында Қызылорда қаласында шағын несиелер 
беруге 28,5 млн теңге қаражат тарту мәселесі 
пысықталуда, – деді басқарма басшысы.

 Айта кету керек, бүгінде бизнесті қолдауға 
арналған бағдарламаларды тиімді пайдалану 
үшін аймақтың 2023 жылға дейінгі экономикалық 
даму жоспары әзірленді. Жоспардың негізгі 
басымдығы – шағын және орта бизнес жобаларын 
дамыту және қолдау. Онда бизнеске тауарлар мен 
тамақ өнімдерін өндіру бойынша экономиканың 
түрлі салаларындағы 270ке жуық жобаны іске 
асыру қарастырылған.

Жалпы биыл 1800дей адам жұмыспен 
қамтылатын жалпы құны 24 млрд теңгені 
құрайтын 95 жоба іске асырылуда. Бүгінгі күні 
14 банк және қаржы ұйымдары арқылы жұмыс 
жасалуда.

Бизнес –
басты 
назарда

Эпидемиологиялық жағдайға 
байланысты өңірде шағын және 
орта бизнестің 74 проценті 
жұмысын тоқтатқан. Бүгінде аймақ 
экономикасының өсімін қайта 
қалпына келтіру және шағын 
және орта бизнес субъектілеріне 
жәрдем беру мақсатында түрлі 
шаралар қабылданды. Бұл туралы 
өңірлік коммуникациялар 
орталығында өткен брифингте 
облыстық кәсіпкерлік және туризм 
басқармасының басшысы Фердоуси 
Қожабергенов хабарлады.

Сонау жылдары жекешелен діру 
науқаны басталған кезде ай рандай 
ұйып отырған Жақаев ауылының ша-
руасы да қожы рап қоя берді. Аудан, 
одан әрі сі облыс көлемінде атағы 
дү рілдеп келген шаруашылық, әсі
ресе нау қан әсерінен бірнеше май да 
ша руашылыққа бөлініп ша шы рады 
да кетті. Қазағымның ай та беретін 
«бөлінгенді бөрі жей ді» мақалы осы 
сәтке дәл келе қалмаса да, бұрын 
бір жағадан бас, бір жеңнен 
қол шығарып отырған ауыл 
адамдарының осы тұста не 
істерін білмей абдырып 
қалғаны шын еді. Бұл біз 
сөз етіп отырған бір ауылға 
ғана емес, Сыр бойының 
оңтүстігіндегі барлық 
ауылдарға тән жағдай еді 
десек, сол қысылтаяң шақты 
басынан өткерген аға ұрпақ 
өкілдері жоқ демейтіні 
түсінікті.    

Несін айтасың, шырай-
лы Шие лінің дәл іргесіндегі 
бұрын «Қы зылту» атанған  
колхоздың айда рына жел 
ескендей еді. Жылмажыл 
жос пары мен мін дет темелерін 
асыра орындаған шаруашылық 
озаттарға берілетін ауыспалы Туды 
төріне қа даса, басшылары құрметке 
бө лен ді. Ал осы шаруаның қысы
жазы қа сында жүретін қарапайым 
жұ мыс шылары қосымша ақыны кү
реп алып мәресәре болатынды. 
Өйт кені, оған салынған са ра жол 
бар еді. «Тәңірі әуелі жер ге береді, 
жерге бергенді ел ге береді, елге 
бергенді ерге бе реді, ерге бергенді 
төгілген жер ге береді» деп халық 
дана лы ғының сөз өріміндегідей 
дала академигі атанған Ыбырай Жа
қаев бүгінгіге арман, кейінгіге аңыз 
секілді. Диқан ата ел таң ға ларлық 
еңбек нәтижесіне сү йекке біткен 
қажырлылығы, ең бекқорлығы, жер
мен тілдесіп, сумен сырласа ала
тын білгірлігі арқасында жетті. 
Әрине, жал ғыздың үні шықпас еді, 
оның ортасы, ауылдастары бұл іске 
аса ықыласты атсалыспаса. Кол
хоз төрағасы Сыздық Боқаев пен 
ғалымагроном Әнес Алтын бе ков
тың үлкен шаруаның басықа сында 
жүргендігін айтпасақ, әділеттіліктен 
аттап өткен болар едік. Күріш өсі
руден дүние жү зілік рекорд ты
ным сыз еңбек пен ынтымақтың 
арқасында жасал ғанды.

Ол кезде барлық шаруа қол 
күшімен атқарылады. Бозала таң нан 
егін басында болатын егіншілер көз 
байланғанда ғана үйіне қайтатын, 
егіс басына түнеп қалар кездер де 
аз емес еді. Өгіз соқа, ат арба, міне, 
сондағы бар техника. Тұқым таза-
лау, оны дайындау бәрі де қолдан 
өтеді. Күріш дәніне күрмек араласса, 
есіл бейнет екі еселенді дей беріңіз. 
Арамшөптің «өлермендігі» сол ке
ректі дақылдан бұрын бой көтеріп, 
қасапшының қызындай тез жетіледі. 
Күріш буынын тіктеймін дегенше 
оның әл бермей кететін кесірлігін 
айтсаңызшы. Міне, сондықтан да 
егіншілікте немқұрайлы атқара тын іс 
жоқ. Жалықпай іздену, жан қиярлық 
еңбек нәтижесі Ыбы рай Жақаев 
бас қарған күріш зве  но сының 1947 
жылы әр гектардан 172 центнерден 
күріш дәнін алып, дү ние жүзілік ре-
корд жасауына жол ашты. Бұл әлем 
тарихында бол ма ған ірі оқиға еді. 
Интернационалды Ке ңес Одағында 
саны аз қазақ ұлты ның абыройының 
оза түсуіне Ыбы рай атаның осын
дай үлесі бар. Сондықтан да, оны 
кейін гі ұрпақ мақ таныш тұтады, әлі 
де алын баған биіктерге сол рухта 
ұмтылады.

Еңбек ке мең гері маңдай терін 
тамшылатып, үз бей егін еккен құт
ты мекен «Ыбы рай түбегі» ата
лып тарихта қалды. Әлі күнге сол 
жерден оның ұрпақтары дән сеуіп, 
нәпақасын теріп жүр. Міне, еңбектің 
ізгілігі, сабақтастығы де ген осы. 
Тусыраған жердің қалың қопасын 
қолмен қопарып, егін еккен алғашқы 
жылдардан бері арада сексен жыл 
зырлап өте шығыпты. Енді бұл кәделі 
жерде олардың өзі болмаса да, көзі 
деп айтарлық ұрпақтары тіршілік 
үшін күрестің бел ортасында жүр. 

Соның бірі – жоғарыда тілге тиек 
еткен Асқар Айтөреұлы атты батыр! 

– Әкеміз бен анамыз колхоз жұ
мысынан қол үзген емес. Сабақтан 
тыс уақытымызда үлкендерге қол
ғабыс жасап, егістік даласында біз
дер де жиі болатынбыз. Аяқта ре зина 
етік, қолда кетпен дегендей, арықты 
қомдау, суару, шабындық жұ
мыстарының бәріне де бала бол сақ 
та, атсалысатынбыз. Ал күзде егін 
жинау науқанында, әрине, тыным 
көрмейміз. Осы шаруалардың бәрі
не көзіміз қанығып өскен соң кейін гі 
жылдардағы өнімсіз тірлікке көңі лім 
толмайтынды. Мұны сыртқа шы
ғарып айтпасам да, іштегі бұлқыныс 
ауыл шаруашылығына жаңаша бір 
серпілістің керек екендігін сезді
ретін еді, – дейді шаруашылық төр
ағасы Асқар бауырымыз. 

Сынып жетекшісі Гүлпара апайы
ның: «Сенен тәуір педагог шығады» 
деген бағытына бойсынғанымен 
ауыл шаруашылығына өте қажетті 
ма манның бірі – инженермеханик 
болуға аңсары ауды да тұрды. Әкесі 
Айтөре жүгері звеносының же
текшісі кезінде бітік шыққан дәнді 
дақылды жинап алудың машақатын 
айтып, түнімен дөңбекшіп шығушы 
еді. Пісіп тұрған собықты дер ке
зінде жинап алмаса, шығыны кө
бейе береді. Қолмен қайырып, пә
ленбай гектар жердегі дәнді толық 
жинап алу тағы да мүмкін емес. 
Мал жапырады, суыққа ұрынады 
дегендей, оған өзінен басқа жау 
көп. Бұл соңында жаз бойғы есіл 
еңбектің желге ұшқанымен бір    дей. 
Кейіннен «Херсон» деген ком   байн 
келіп, рақат болды. Көпса  лалы тех-
никаны украиндық инже нер лер құ
растырып шығарғанды. Міне, осы 
көріністердің бәрі жас ба ла ның 
көңілінде хаттала ке ле, инженер 
мамандығын игеруге деген талпы-

нысын күшейте түсті. 
Нә  ти жесінде, Қызылорда 

қала сын дағы Қорқыт 
Ата атындағы мем ле
кеттік университетінің 

механика фа куль тетіне 
алып келіп еді. Атал

ған жо ғарғы оқу орнын 
2002 жылы үздік бітірді де 

Асқар Бердібаев өзінің туған ауы-
лына келіп, шаруашылыққа арала-
сты. Отбасы мүше ле рінен құ рал
ған «Еңбек» шаруа қо жалы ғының 
қа рамағында небәрі елу гектардай 
ғана жер бар еді. Оның да көбісі – 
кү тімсіздіктен жабайыланып кеткен 
егін алқабы. Мамандығына сай осы
ларды реттеймін деп жүріп үштөрт 
жылы өте шығыпты. Дегенде, балаң 
жігіттің тәжірибесі толысып, қай 
шаруаға да өзінше бағам жасауға, 
ой түюге қабілеті жеткендей еді. 
Мұны отағасы Айтөре де сезді ғой 
деймін, шаруашылыққа қатысты 
жағдайларда онымен пікірлесіп оты-
руды әдетке айналдырды. Кейіннен 
баласының алымды екендігін 
мойындап, бар билікті Асқардың 
өзіне берді. Міне, осы тұста майда 
шаруашылықтарды ірілендіру тура-
лы мамандар пікірі жиірек айтыла 
бастады. Әсіресе, об лыстық «Сыр 
бойы» газетінің «Ауыл ахуалы» 
атты ай дарында осы бағыт тағы оң 
өзге рістерді жиі наси хаттап, озат 
шаруа шылық тар дың үлгісін көр сету 
шетшеттегі ша  руа лардың да құл
шынысын оят қаны бар.  

Ауыл әкі мі Мұ қабай ша  руа  шы 
лық ты ірілен  ді ру мақ сатындағы 
жұ     мыс ты жас та жігерлі маман Бер
ді  баев  тың қолға алуына ұсыныс 
айт  ты. Басқа шаруа қожалық мүше
леріне ірілендіру саясаты арқылы 
кө лемді несие алуға болатындығын, 
жаңа тех никаларға қол жеткізу мүм
кіндігінің молаятындығын ай тумен 
болды. Сонымен біздің кейіп керіміз 
осы жауапты науқанның бел орта-
сына күмп ете түсті. Ірі ленген «Ал-
тын дән» шаруа қо жалығы осылай 
құрылды. Нәти жесінде ауылдағы 
сегіз бірдей ша руашылықты қанаты
ның астына алып, жұмысты бастап 
та кетті. 

«Балапанды күзде санайды» де
мекші, егінді бірлесе егу, суға бас
тыру, үстеп қоректендіру жұ мыс
тары агротехнологияға сай, өнім ді 
жүр гізілгенін айтсаңшы! Әсі ресе, 
күзде өнім жинау науқаны ықшам 
да нәтижелі өтті. Бастысы, еңбек
шілердің табысы артып, әлеуеті кө
те рілді. Осылайша шаруалардың 
бірбіріне деген сенімі нығайды. 
Бұл расында ауылшаруашылық са
ла сындағы үлкен бетбұрыстың ал
ғашқы қадамы еді десек, артықтық 
етпейді. 

Өз бағыты мен шаруасы қа лып
тасқан Асқар Бердібаевтың бас
шы лығындағы «Алтын дән» шаруа 
қожалығы Ел Тәуелсіздігінің 25 
жылдығымен қатар, екі мәрте Еңбек 
Ері атанған Ы.Жақаев атамыздың 
125 жылдық мерекесі тойланған 
2016 жылы  «Ең үздік шаруашылық» 
атағын жеңіп алды. Төраға мен озат 
диқандар бағалы сыйлықтармен 
марапатталды. Сонымен бірге өз
ге де еңбек озаттары  «Ақмая» ша
руа қожалығының төрағасы Дәулет 
Жұ ма  бе ков, «ШиеліМТС» ЖШС 
төрағасы Ба қыт жан Тасболатов және 
«Төңкеріс и К» шаруа қо жалығының 
төрағасы Ба уыржан Кө пеев сахна 
төріне көтерілді. Олардың біріне 
сыйлыққа теледидар, тоңазытқыш 
табыс етілді.

– Өткен жылы да озаттар қата
рынан көрінсек, биылғы жыл дың 
өзіндік қиындықтарына қара мастан, 
жеңісті жолымызды жалғас тыру 
ние тіндеміз. 1300 гектарға Сыр са
лысын ексек, қазіргі жағда йына 
қа рай ме желі өнім алуға бола тын
дығын бол жап отырмыз. Бұл орай
да звено же текшілері Әзім Мәмбет
әлиев, Асхат Қалакеев, Байділда 
Нұр лыбаев сын ды азаматтар барлық 
мүмкіндікті пай даланып, күріш
ті гіміздің жоғары са палы өнім 
беруіне қызмет жасауда. Сондайақ, 
қарамағымыздағы 250 гек тар ескі 
жоңышқаның қазір үшінші орымына 
кірісе бастадық. Одан 70 центнерден 
орташа өнім алып, ау дан ның мал 
шаруашылығымен шұ ғылданатын 
шаруаларына жемшөп тің берік 
қорын жасауға үлес қо судамыз, – 
дейді шаруа қожалы ғы ның төрағасы.  

Тамыз айының соңына қарай 
кү ріш жинау науқанының баста
ла тыны белгілі. Комбайншылар 
Құр  бан Дәткенов, Ерман Шалбаев, 
Серік Әбілов, Тұрар Мақановтардың 
тех  ни каны дайындау үстіндегі 
қымқуыт тіршілігіне де куә болып 
үл гердік. Сондайақ, сонау ерте көк
темнен ат үстінен түспей жүрген 
озат механизаторлар Әшірхан Тө
ребеков, Алмас Смаханов, Жалғас 
Әділовтер  де тиянақты дайындық 
үстінде. Жұмысшылар Ерехан Жан
төреев пен Орал Байдәулетов сын-
ды жас жігіттер дала жұмысына 
төселгендігімен қуантты. Мынау 
әркімнің өз қара басын сауғалаған 
заманда не жұмыс жоқ, не оқу жоқ 
берекесіз кезбелікпен күн өткізіп 
жүр ген жеткіншектер осылардан 
өнеге алса, қиналмас еді деп те 
ойлайсың әлгі жастарға қарап тұрып.

Иә, Шиелі – киелі мекен. Корей 
халқының өкілі Ким Ман Сам алғаш 
жол салып жергілікті халыққа егін
шілік тәжірибесімен көз қанық тыр
са, кетпенін қара жерге құлаш тай 
ен діретін қазақтың қара ша лы ның 

тұңғиық, тынымсыз тірлігі кейін
гілерге үлгі болды.  Еңбек абы-
ройына бөленген Ұлдар Дәуішова, 
Шырынкүл Қазанбаева, Байдүйсен 
Оразов, Ертіш Дүйсеков, Зәһира Ер-
жанова, Жадыра Таспанбетова, Еңбек 
Ері және Батыр Ана Ұлбала Алтай-
баевалар – үлкен ұғымнан үлгі алған 
ел мақтаныштары. Міне, осы сара 
жолды қырық жастың қырқасына 
қол салған Асқар Бердібаев сын-
ды азаматымыз жалғастырып ке
леді. Елге жасаған қамқорлығын өзі 
айта қоймады, алайда, осы өңірде 
тұратындықтан аймақтың біршама 

жаңалығынан хабардар болып жү
ретініміз бар. «Алтын дән» шаруа 
қожалығының төрағасы өткен жылы 
өз қаржысы есебінен ауылдағы ме
шіт жанынан 200 адамға арналған 
асхана салып берді. Кешегі індет 
басталғанға дейін ауыл тұрғындары 
осы жерде бас қосып, ардақтыларына 
құран бағыштап, жеңілдеп қалған 
жайы бар. Ауыл әкімі қызметін ат
қарған осы ауылдың тумасы, жа қын
да бақилық сапарға аттанған Слам
бек Монтаевпен бірлесе бірнеше 
ауқымды жоспарларды қолға алғаны 
да ауылдастарының көз алдында. 
Ауыл жастарына арнап жалпы құны 
180 млн теңге тұратын спорт кеше
нінің құрлысы бастау алды. Ауыл 
алаңындағы аллеяны көркейтукө
гал дандыру жұмыстарын да осы ша
рушылық жүргізді. 

– Бастысы, ауыл адамдарының 
жұмыспен қамтылып, өз нәпақасын 
адал бейнетпен табуын айтсаңызшы! 
Шаруашылыққа 250 адам мүше бол
са, нақты жұмыспен жетпістей адам 
қамтылып отыр. Оның сыртында 
бақша, көкөніс егетін маусымдық 
жұмыспен шұ ғылданатын тұрғындар 
бар. Солардың бәріне жағдай жасап 
отырған Асқар баламыз. Айтпақшы, 
мұнда мал шаруашылығы да қалыс 
қалмай даму үстінде. Әуелгідегі аз
ғантай жылқының басы 200ден 
ас қандығы – соның белгісі. Бұл 
тір лікте де 45 адам еңбек етеді. Жо
ғарыда айтылған шаруашылыққа мү 
ше тұрғындар арзан бағада кү рі шін, 
жемшөбін алып тұрады. Ең  бекке 
жарамсыздығы бар ауыл адам дары 
да шаруашылық бас шы сының на-
зарынан тыс қалған емес, оларға да 
көмек беріп, қамқор қолын созып 
отыратындығымен мыр за лы ғын аң
ғартады, – дейді ауылдық ардагерлер 
кеңесінің төрағасы Ораз әлі Абдулла-
ев. Сонымен қатар мәдени шаралар, 
спорттық жарыстарға да демеушілік 
жасайтындығын ауыл дастары жыр 
етіп айтты. 

«Алтын дән» шаруа қожалығының 
жаңашылдығын осы мақала бары
сында оқырмандар назарына ұсын
ған едік, соның бір дәлеліндей, ауыл 
шетінен күріш өңдейтін зауыт тың 
салынып жатқандығын айтуға бо-
лар. Тұрғызылуына 120 млн тең ге 
жұмсалған зауыттың жабдық тары 
үшін әлі де 60 млн теңге қа рас
тырылып отыр. Бұл да ертеңгі игі
ліктің баспалдағы іспетті. 

«Баласы атқа мінсе, үйдегі ата
анасы тақымын қысады» демекші, 
еңбек адамдары Айтөре мен Күнімай 
төртінші балалары Асқардың осын
дай ауқымды шаруа басында жүр
геніне қуанып, тілекші болып оты-
рады. Бұл, әрине, олар үшін үлкен 
мәртебе! Сондайақ, кейіпкеріміздің 
жан жары Рахила Нұрлыбаева 
отағасының жәр демшісі болуымен 
бірге аудандық байланыс бөлімінің 
белді қызметкері. Бұл отбасының 
шаңырағында өсіпөнген үш ұл да 
келешек елге қызмет етудің жолын-
да жетіліп келеді. 

 Ауылдың азаматы осылай болса 
керекті.

Нұрмахан ЕЛТАЙ. 
Шиелі ауданы  

ДІҢГЕК ДИДАРЫ

ЕЛЖАНДЫ ЕР 

Замана желімен құндылықтар ауысқанымен, Адам үшін ең басты 
мақсат – ісіңнің ізгілікке айналуы, жасаған жұмысыңның көпшіліктің 
кәдесіне жарауы деп ой түйсек жаңылыспаймыз. Отан игілігіне қызмет 
жасап, халыққа қажеттілігіңді сезіну – расында зор бақыт! Мұндай 
қадамға баруға қоғамның әр мүшесінің мүмкіндігі бола тұрса да, бірі 

ат басын дұрыс бағыттай алады, ал екінші бірі пейілінен тура жолдан 
ауытқып жатады. Енді бірінің мақсатын жүзеге асыруға күш-жігері 

жетпейді дегендей. Қай істі де жаратушы қолдаса, оңға басады деген 
тәмсілге тізгін тарта отырып, осы тараптағы әңгімемізді одан әрі 

өрбіткеніміз жөн секілді. Біздің бүгінгі бас кейіпкеріміз – Шиелі 
ауданы Жақаев ауылындағы «Алтын дән» шаруа қожалығының 
төрағасы Асқар Бердібаев. 

Еліміздің өзге аймақта ры мен ше-
телдерден тасымал дан ған құрылыс 
қоспалары енді оңтүстіктегі өндірісті 
ау  данда өндірілуде. «Ернар» жеке 
кәсіпкерлік субъектісі – ауданда құр
ғақ құрылыс қоспаларын шыға рушы 
алғашқы әрі жалғыз өн діруші. Нақты 
кезеңде цех та тәулігіне 3 тонна өнім 
шы ғарылуда. Жергілікті өнімнің 
бағасы нарықтық құннан едә уір 
төмен, ал сапасы ешбір баламадан 
кем емес.

Кәсіп иесі аталған цехты іске 
қоспас бұрын көп із ден генін айтады. 
Өзі 2002 жылдан бері өндіріс сала-
сында еңбек еткен. Еңбек ете жүріп 

нарық ты зерттеуге көшеді. Соңғы 
56 жылда бизнестің қырсырымен 
танысып, тәжірибе жинақтайды. 
Түрлі жобаларды сүзгіден өткізіп, 
қазіргі қо ғамға ең қажетті құрылыс 
ма териалын шығаруға ниет етеді. 
Алдымен өндірістік базаға ғи марат 
іздестірген кәсіпкер кенттегі ПМК
34 мекемесінің ғимаратын жалға 
алып, істі бастаған.  

– Әрине, нарықтағы бәсе
келестікке төтеп беру оңай шаруа 
емес. Оның үстіне бұл кәсіп аудан 
өндірісінде тә жірибеде болмаған. 
Бүгінде құрылыс материалдарының 
3 түрін өндіріп жатырмыз. Олар – 

құйылмалы еден, әмбебап сылақ 
және плиткаға арналған желім. Са-
уда маркасы – «Құ ры лыс сапа» деп 
аталады. Ең бастысы, тұтынушыға 
баға сы қолжетімді, – дейді кәсіпкер 
М.Тойымбетов. 

Айта кетейік, өндіріске ке рек 
шикізатттың дені сырттан тасы-
малданады. Мәселен, ұн тақталған 
мәрмәр (мрамор ұн тағы) Алматыдан, 
қағаз қа бы Шымкенттен, гипсті Өз
бекстанның Самарқанд қа ла сынан, 
химия қоспаларын шетелден тап-
сырыспен ал дыруда. Бұған дейін 
аудан тұрғындары мұндай құрылыс 
материалдарын көршілес қа лалардан 
алдыртатын. Ал өнім нің жергілікті 
жерден шық қаны олар үшін тиімді 
болмақ. Өйткені, жергілікті өнім 
базар бағасынан әлдеқайда арзан. 
Мәселен, плиткаға арналған желімнің 

бағасы базарда 14501500 теңге бол-
са, мұндағы баға – 950 теңге. 

М.Тойымбетовтың ай туынша, 
құрылысқа қажетті материалдарға, 
әсіресе құр ғақ құрылыс қоспаларына 
сұ раныс артпаса, кемімейді. Се бебі, 
елімізде құрылыс ғи мараттарын салу 
ісі тө мен деген жоқ. Жеке секторлар
да үй салу қарқыны да жо ғары. Ал 
маусымдық жөн деу жұ мыстары 
үздіксіз жүргі зіліп отырады. 

– Қазіргі күні цехта 4 жұ мысшы 
еңбек етуде. Ал дағы жылы бұл 
жобаға инно вациялық жоба ретінде 
мем лекет тарапынан қаржылай қол 
дау көрсетілсе, кәсіп орынды ке
ңейтіп, жұмыс шы лар санын арттыру 
жос парда бар, – дейді кәсіпкер.

«СБ» ақпарат

Өңірде әзір баламасы жоқ
Жаңақорғанда жаңа өндіріс ошағы ашылды. Өңірде 

әзірге баламасы жоқ жаңа жобаны жеке кәсіпкер 
Мұхтар Тойымбетов қолға алды. 

Санаулы 
күнде 
күрішке 
орақ түседі

Өңірлік коммуника-
циялар орталығында 
облыстық ауыл 
шаруашылығы 
басқармасының басшысы 
Сейілбек Нұрымбетовтің 
қатысуымен брифинг өтті. 

Басқарма басшысының айтуын-
ша, биыл 184,2 мың гектар жерге 
ауыл шаруашылығы дақылдары 
орналастырылған. Егіс көлемі өткен 
жылмен салыстырғанда 1,1 мың 
гектарға артып отыр. Негізгі дақыл 
күрiштің көлемі 89,5 мың гектар. 
Сондайақ, егін шаруашылығын 
әртараптандыру бағытында қолға 
алынған шаралар биылғы жылы 
да өз жалғасын тауып, облыста 
алғаш рет перспективалы дақылдар 
қант құмайы 70 гектарға, соя 240 
гектарға, жүгері 1667 гектарға 
дейін жеткізіліп, ылғал сақтағыш 
аквагельдерді пайдалану арқылы 
суа рылмайтын алқаптарға  80 гектар 
күздік бидай дақылы егілді.

– Аймақта күрішке алғашқы 
орақ салу тамыз айының 25нен бас
талады. Егін жинау науқанын 15 
қазанға дейін толық аяқтау жоспар-
да бар. Мамандардың болжамына 
сәйкес, биыл әр гектардан 5055 
центнер өнім алу көзделуде. Егін 
жинау жұмыстарына қатысатын 
техникалар толық дайын. Науқанға 
1640 трактор, 843 комбайн, 458 жат-
ка, 308 жүк көлігі және 764 трактор 
тіркемесі қатысады, – деді басқарма 
басшысы. 

Биыл күріштікке 100 процент 
жоғары репродукциялы тұқым се
білсе, 67,5 мың гектар егіс ты
ңайт қыштарымен үстеп қорек тен
дірілген. Сонымен қатар,  65,6 мың 
гектары арам шөптерге қарсы өң
делді. Нәтижесінде, ораққа түсетін 
89,5 мың гектар күріштің 64,4 мың 
гектарының жағдайы «жақсы», 22,3 
мың гектары «орташа», 2,5 мың гек-
тары «нашар» деп бағаланып отыр.

– Қазіргі уақытта, күріш егісінің 
6,8 мың гектары масақтану, 25,4 
мың гектары гүлдеу, 35,5 мың гекта-
ры сүтті пісу және 21,8 мың гектары 
балауыз пісу деңгейінде. Сондай
ақ, күріш танаптарынан су тарту 
шаралары да атқарылуда. Бүгінде 
бекітілген кестеге сәйкес 36,0 мың 
гектар күріш егістігінің суы байлан-
ды, – деді басқарма басшысы.

БРИФИНГ

Мейрамгүл 
ДАУЫЛБАЙҚЫЗЫ,
«Сыр бойы»

Sb

Қапияда өзіңіз қаза болған
да бір қауым ел осындай күй 
кештік.

...Бұл өнер он бес жаста 
қонды маған,

Дүлейді күткен жанмын 
домбырадан.

Өлеңді ұшыра алам,
Қондыра алам...
Өнерді байлық десең бол ды, 

балам, – 
деп өзіңіз айт қандай, өзіңіздей 
тума талант ақынынан айы
рылған қалың елдің қабырғасы 
қайысса, ар қатірек ағасынан 
айырылған ініқарындастарың, 
асқар тау дай әкесінің орнын 
си пап қал ған балаларың мен 
немере лерің, қиыспас досынан 
көз жа зып қалған қатарласқа
лам дастарың қапаланып, қайғы 
жұт ты. Сырбаз да сыршыл ақы 
нынан айырылған ел мұ ңайды.

Сыр бойынан жеткен қа
ралы хабарды естіген аста
надағы Махмұтбайдай өмірлік 
жан досыңыз:

Хабардың мынау 
тосыныай,

Сену қиын шошымай.
Әскербек өткен өмірден,
Аяулы, асыл досымай.

Ажалдың алдан тосуыай, 
Өмір деген осы маай.
Бөлінбей сан жыл 

бір жүрген,
Досымай, мойын 

қосымай... – 
деп жоқтау өлең жаз са, сонау 
жігіттік шақтан қанат тасып 
бір ге келе жатқан тағы бір до
сыңыз Аманкелді Мақа тай ұлы: 
«ар дақтымыздан айырылып
пызау, Қабдешжанай» – деп 
еңіреді.

Әсеке, сіз қаза болды де
генде ет жақындарыңыз еңі реп, 
ел мұңдасып жатқанда қимас 
досы табытқа түскенін естіген 
қанаттастарың осылай жоқтап 
қалды, артыңызда. 

 Әскер аға, рабайда бір жол 
түсіп, өзіңіздің ізіңізге еріп 
ауылға барып, елдің адамдары 
мен бауырларыңыздың орта
сына түскенде сіздің бір ше
шіліп әңгіме айтатыныңыз 
бар еді. Балалық шағыңыз ту
ралы сыр шертетінсіз. Сол 
әңгімелеріңізден ақын адам
ның өмір жолы әу бастан қиын 
болатынын түйсінетін едім. 
Әңгіменің әлқиссасын өзіңіздің 
мына жарық дүниенің есігін 
жеті айға жетержетпес шара
на болып ашып, қырқыңыздан 
шығарға дейін тымаққа салып 
киіз үйдің керегесінің басы
на жағалатып іліп отырғанын, 
одан соң анамыз Дәмелінің 
омы рауынан сүт шықпаған 
соң жас босанған көрші Сә
лиманың сәбиімен емшектес 
болғаныңыздан бастар едіңіз.

Одан соң әңгімеңіздің ауа
ны мектепте оқыған жыл да 
рыңызға қарай ауар еді. Со
ғыстан кейінгі «жуанның 
жі ңішкеріп, жіңішкенің үзіл
гелі» тұрған кезіндегі ауыл 
тұрмысын қоңыр үнмен әң
гімелеп, тыңдарманның көз 
ал дына әкелер едіңіз. Әсіресе, 
«Сарықұмның» баурайына 
қам кесектен қоржынтам етіп 
салынған бастауыш мек тепті 
жылда тасқын су ша йып кет
кен сайын әр жер ге көшіп 
отырғанын, бір бөл меде бірінші 
сыныптан төр тінші сыныпқа 
дейінгі оқу шыларды бір ғана 
мұғалім оқыт қанын, мектепте 
білім алу кезіндегі оқиғаларды 
қы зық ты етіп баяндайтын еді
ңіз. Әңгіме үстінде барын
ша жайдарыланып, әншейін
дегі тұ йық мінезіңіз ашылып, 
жанжағыңызға мейір төгіп 
оты  ратыныңыз бар едіау. Со
нан соң қарындас тарыңыздың 
қол   қалауымен қолыңызға 
дом     быра алып, қоңыр дауыс
пен үй ішіндегілерді ұйы тып 
ән салатынсыз. Екіүш ән
ді қа  йырып болып, өлеңде рі
ңізді бірінен соң бірін жат қа 
оқитынсыз. Туған ауыл дың 
адамдарының кеңпейіл дар
хандығына, өзіңізге деген 
ықы   ласына, бауырлары ңыз
дың сүйіспеншілігіне іштей бір 
мар қайып қайтатын едіңізау, 
Әсекеай!

Осы күні ақынның жолы 
ауыр болатынын тағы да бір 
түсінгендеймін, Әсеке. Көрген 
ауыртпалықтан ердің белі 
қайы сардай өмі рі ңізді өлеңмен 
жазып кетіпсіз, ақын аға.

Шалымыздың шайқалды 
шаңырағы,

Шаңыраққа қарап 
шал қамығады.

Түндігін жел желпіген 
ақ үй еді,

Қара кемпір кеткен 
соң қаңырады. 

Қаңырады ақ боз үй,
Қаңырады,
Шилерінен шілдеде 

шаң ұрады.
Бозінгеннің ботасы 

белдеудегі,
Бебеулейді, бейшара 

ша ғы нады, – 
деп өлеңмен гөйгөйге салып
сыз, анаңыз елу жастан аса бере 
бақилық болғанда. Осы өлеңді 
оқығанда енесі өлген ботадай 
боздап қалған бауырларыңызды 
басы нан сипап жұбатып тұрға
ны ңыз көз алдыма келеді. Жи
ырма бес жасында анасы нан 
айрылған ақын шерін қалай 
тарқатпақ?! Қайғының қара та
стай салма ғын көтеру оңай бол
масы анық.

Араға біраз жылдар салып, 
кешегі кеңесгерман арасын
дағы қандықасап соғыстан 
аман келген әкеңіз Рахымбек 
те кемпірі Дәмелінің арты
нан келместің кемесіне мініп 
кете барды. Жүрегінен жылуы, 
жүзінен нұры тамып тұрған 
жаны жайсаң қара шалдың 
төрдегі орны үңірейіп қалды.

Ай мен Күн орнында тұрған 
ашықжарқын күндердің бі
рінде, жасыңыз жер ортасына 
жеткен шағыңызда қапияда 
жан жарыңыз Сәбирадан ай
рылдыңыз.

Сұм ажал қайдан 
сырғақтай жетті?!

Жыландай жылжып,
Жырғатпай кепті.
Ұлы бесінде –
Күн батпай кетті...
Үзілді үнсіз, 
Тіл қатпай кетті.
Батар күн маңып 

бағиға бақты,
Шабыттың аты 

шағиға шапты.
Жасаурап жүзі 

жазира жатты,
Жанбады жұлдыз 

Сәбира атты... – 
деп, аһ ұрдыңыз, ағажан!

Шаңырақта ұлардай шу
лап ұлқыз қалды. Қарауытып 
жатқан жас қабірге қарап «...
кешікпей, бәлкім, келермін 
мен де...» деп сіз қалдыңыз. 

«Жарты жолға жеткенде атың 
өлмесін, жары жасқа кел  генде 
қатының өлмесін» де генді бұ
рынғылардың қалай айт қа
нын сіздің басыңызға түс кен 
ау ырт палыққа қарап біз де 
түсін гендей болдық. Ақын жү
регі ңізге тағы да ауыр салмақ 
түстіау, аға!

Сәбира! 
Жалғыз қалдырдың,
Жалғыз жүремін.
Жалғыз мұңайып,
Жалғыз жүдедім.
Жалғызсырады жалғыз 

жүрегім,
Жар болсын Алла! –
Жалғыз тілегім... – деп, 

қалың елдің ортасында жалғыз 
қалғандай күй кештіңізау, 
ағажан!

Қуаныш пен қайғы бірін
бірі аңдысып, ала алмай 
жүрген ескі жау секілді алма
кезектесіп жүретіні белгілі ғой 
ежелден. Ойламаған жерден 
ажал құрығы жалғыз ініңіз 
Жұмабекке түскені сізді тағы 
да есеңгіретіп кеттіау, ағасы.

... Есім дұрыс па?!
Естідің нені құлағым?!
Тұманданып тұр,
Тұтылғаны ма мына күн?..
Құладың қалай?
Жұмашай, қалай құладың?!
Құлап жатқан теректі 

құшып жыладым... – 
деп көз жасын төктіңіз. 
«Соңымнан ерген жалғызым
ай, ағаңды неге алдыңа салма
дың?», – деп торықтыңыз. «Өл
геннің ар тынан – өлмек жоқ». 
Жұ ма бектің артында қал  ған 
үйел менді ұлқызының жетіл
генін көріп, көңіл тоғайт тыңыз, 
шү кіршілік жасадыңыз. Сонда 
да болса, бауырдың орнының 
омсырайып тұрғаны сіздің 
ақын жүрегіңізді сыздататы нын 
ұғатын едімау, аға!

Бұл жалған дүниені кімдер 
тәрк етпеген, жан аға?! Екі 
кештің арасында сіз де қайтпас 
сапардың сүрлеуіне түсіп, қа
йырылмастан кете бардыңыз. 
Аңырап ағайыныңыз, еңіреп 
еліңіз қалды артыңызда. Ар
қа тірек ағасын жоқтап ініқа
рындастарыңыз, ұлардай шу
лап ұлқыздарыңыз қалды. 
Алла ның сізге берген амана
тын өзіне тапсырар уақыт бо
латынын біліпсізау, жан аға!

... Жансыз тән топыраққа 
телінерде,

Шыдамай екі ұлым 
еңірер ме?!

Не опа теңгеңнен де, 
Тегіңнен де?..
Кемістік мен кетті деп 

кеміген бе?!

Көзіме көртопырақ 
көмілерде,

Жолданар менен 
сәлем өлілерге.

Не дейін пейіштегі 
перілерге,

Сарылып бізді күткен 
серілерге?..

... Келер жыл айтулы ас 
берілер ме?

Күмбезім көк кірпіштен 
өрілер ме?

Көк күмбез күндік жерден 
көрінер ме?..

... Бізсіз де өрлей берер 
өмір өрге,

Өлеңім – аманатым 
менің елге... – 

деп, өзіңізді бізден ажы ратып 
ақирет жолымен кете бердіңіз. 
Қабірстандағы мәңгілік жайы
ңыз бұдан жиыр машақты жыл 
бұрын өзіңіз жайғастырған Сә
бира жа ры ңыздың оң жағынан 
бұйырды.

Жұртымай,
Құпиям көп жан білмеген,
Өмір шіркін өтпес кіл 

әнкүйімен.
Екі перзент бар менде:
Бірі – балам, 
Екіншісі – өлеңім 

әлди леген... – 
деп, күмбірлеген күміс қоңы
раудай қоңыр үн мен өзіңіз жиі 
оқитын өлеңіңіз құлақта қалды. 
Осы қос перзентіңіз сіздің екі 
дүниедегі өміріңізді жалғас
тырушы болсын, АҒА!

Қабдеш ШАҒЫРОВ

Әскербек аға, бұл дүниенің жалған 
екенін жақының бақиға аттанғанда 
біледі екенсің. Бұрынғылар «беу, 
жалған дүние-ай» деп отырушы еді. Сол 
кезде оны кім түсініпті. Түсінгендер 
іштен тынған шығар, ал жас күнімізде 
оның парқын оншалықты ұға берме-
ген екенбіз. Қиыспас жаның қас пен 
көздің арасында о дүниелік болса – бұл 
дүниенің жалғандығы бекер еместігін 
түсінеді екенсің.

АҒА 
РУХЫМЕН 
СЫРЛАСУ Айжекең ағамды есіме ал

сам ақжал толқыны тулаған, 
төбесінде ақ бауыр шағаласы 
шулаған баяғы көк теңіз, Арал 
анамыз ойға оралады. 

...Алдымда Арал теңізінің 
1957 жылы сол замандағы 
одақ астанасы Мәскеуде ба
сылып шыққан дастархандай 
кең, етекжеңі далиған, бүктей
бүктей сілікпесі шыққан ес
кі атлас картасы. О кездері 
ақжал толқындары жағалауды 
ұрып жатқан алып айдынның 
қазір күшқуаты қайтып, жүз 
шақырымдай кешегі қайтқан 
табанын Кіші Арал суы үсті
үстін шайып жатыр...

Картаға үңіліп осы теңіздің 
о шеті мен бұ шетіндегі жүз 
шақты аралшықты сауса
ғым ның ұшымен жағалап із
деп отырмын. Міне, «Орыс 
қамыс»... «Мекалай» (дұрысы 
«Николай»)... «Тайлақ жеген» 
аралшықтары иненің жасуын
дай кішкентай нүктелермен 
белгіленіпті. Бір кездері «Көк
арал» аралшығын тауып, алып 
бір мая шөпке түскен ине сін 
іздеген адамдай көзімді ай
ырмай тінтіп, бұрынғы «Ау
ан» (қазір ол жердегі ел кө
шіп қаңырап қалған) елді 
мекенінің тұсына келдім. Бұл 
– ӘлФараби атындағы Қазақ 
мемлекеттік Ұлттық уни
вер ситеті журналистика фа
культетінің бұрынғы білікті 
ұстазы, қазақ қаламгерлерінің 
талайына дәріс берген, қиял
гер жазушы АбдулХамид 
Мар хабаевтың кіндік қаны 
тамған ата жұрты. Онан әріде 
Ақбасты... Онан әріде бір шеті 
Ақтөбе облысына ұласқан, 
Ұлы құм, Кішіқұмға кірігіп кет
кен Құланды түбегі. Бұл – енді 
әлемге әйгілі қаламгер Әбді
жамил Нұрпейісов дүние ге кеп, 
сол дүниеғаламды атақ ты «Қан 
мен тер» три ло гиясы, «Сең» 
атты сүбелі дү ниелерімен 
дүрілдеткен кіш кентай ауыл.

Өткен жылы сексен жас
тың сеңгіріне шығып, осы
дан қырық күн бұрын 
дү  ние  ден өткен белгілі журна
листжазушы марқұм Ай жа
рық Сәдібекұлының ба лалық 
іздері де көк теңіздің орта сын
дағы «Көкарал» аралшы ғы ның 
алқаракөк айдынына тұм сығын 
тығып жатқан «Қар мыс» атты 
кішкентай ба лықшылар ауы
лында әлі күн ге сайрап жатыр. 
Осы елді мекенде 1939 жылғы 
17 жел тоқсанда байырғы ба
лықшы Сәдібектің отбасын
да дүниеге келген шекесі 
торсықтай ұл ға шілдеханаға 
жиналған кіш кентай ауылдың 
үлкен кісілері Сражадин есімін 
еншілепті.

Алайда екіүш күн жолау
шылап кетіп ауылға келген 
әкесінің ағасы Сәндібекке бұл 
ат ұнай қоймайды. Үлкендерді 
дастархан басына қайта жинап 
«Ау, бұл бала Ай туып, айна

ла жапжарық болып тұрғанда 
дү ние есігін ашқан жоқ па?! 
Сондықтан аты Айжарық бол
сын» деп жөргегінде жатқан 
сәбидің құлағына үш қайтара 
«Сенің атың Айжарық» депті.

Сол Айжарық ауылда же
тіжылдықты, Ауанда орта 
мек тепті ойдағыдай тәмамдап 
Қызылорданың Н.Гоголь 
атын дағы педагогикалық инс
титутының (қазіргі Қорқыт ата 
атындағы университет) фи ло
логия факультетіне оқуға тү
седі. 

Институт қабырғасында 
оқып жүрген әуелгі жылдары 
филолог ғалым, ұстаз болуды 
армандаған Айжарықтың қа
ламынан «Әлімнің әжесі» атты 
тұңғыш әңгімесі об лыс тық га
зетте 1962 жылы жа рияланса, 
қоғам қайраткері Жү сіпбек 
Арыстанбековтың «Жалынды 
жүрек» хикаяты туралы жазған 
рецензиясы да сол жылы 
«Қазақ әдебиеті» басылымын
да, ал «Асуда» ат ты алғашқы 
очеркі 1963 жылы өлкелік 
«Оңтүстік Қазақстан» газетінде 
басылып, ұстаз бол сам деген 
бағытынан айнып, қаламгерлік 
жолға түсуге бір жола бел бай
лайды.

Әдебиет те қоғаммен, адам
мен бірге өсіпөркендеп келеді. 
Орыс әдебиетінен әрі дегі Лев 
Толстойдың, Ан тон Чеховтың, 
берідегі Васи лий Шукшиннің, 
Вален тин Рас путиннің, Виктор 
Ас та фьев тің, өзге де шетел әде
бие ті нен Эрнест Хемин гуэйдің, 
Габриель Гарсиа Маркестің, 
Кафканың, Дефоның, Виктор 
Гюгоның төрткүл әлемге тү
гел аян болған біртуар әдеби 
дүниелерін көзі ұйқыға кет
кенше кеміргені әлі есінде. 
Әсіресе Эрнест Хемингуэйдің  
«Шал мен теңізіне», Иван 
Бу  ниннің теңіз табиғаты ту
ралы әңгімехикаяттарына, 
қа   зақ әдебиетіндегі Әбу Сәр
сен баевтың, Әбдіжамил Нұр
пейісовтің, Зейнолла Шүкі
ровтің, Әнес Сарайдың теңіз, 
оның жағалауындағы адам дар
дың тыныстіршілігі жай лы 
жазғандарын қадағалап қайта
қайта оқитын. Бұл Ай жекеңнің 
мінезіне сіңген мін сіз қасиеті 
десек те болады. 

Өзі аттай алпыс жылдан 
бері ажырамай келе жатқан 
«Қазақ әдебиеті» газетінің бет
теріндегі әдебиет мәселелері 
жөніндегі мақалаларға орай 
тұрақты түрде ойпікірін жа
зып атсалысып келе жат қан 
аға қаламгердің есімі жур
налист ретінде де қарт Қа ратау 
мен айдынды Арал дың арасын 
жайлаған қалың ел ге етене та
ныс еді. Ал ғаш қы журналистік 
жолын Жа лағаш, Қармақшы 
аудан дық газеттерінен бастаған 
Айжекең 19711997 жылдар
дың аралығында Қызылорда 
облыстық «Сыр бойы» басы
лымында аға тілші, бөлім 

мең герушісі, редколлегия мү 
шесі болып ұзақ уақыт қыз  мет 
атқарған. Жазушы әр жыл дары 
жазған әдеби дү ние  лерінің ба
сын зейнетке шыққан соң ғана 
құрап кітап етіп, оқырманына 
ұсына бас таған сыңайлы. Мы
салы, қа ламгердің тұңғыш 
кітабы «Көк темін күткен 
қызыл гүл» деген атпен алғаш 
баспа жүзін көрсе, 2002 жылы 
«Аққұмның ақ түндері», 2006 
жылы «Ашық мұхитқа шыққан 
алып», 2009 жылы «Жұмыр 
жер де біз бармыз», 2011 жылы 
«Шұ ғыла шуағы», 2012 жылы 
«Да рияның тұмасынан жыр 
боратқан», 2013 жылдары «Па
расат майданы», «Қараша үйдің 
келіні» тәрізді деректі және 
көркем әдеби дүниелері жарық 
көріпті. Олардың ара сындағы 
шағын әңгімеден бастап 
көлемді хикаяттарына дейінгі 
баршасының оқырман оясынан 
шыққан сүбелі дү ниелер екені 
даусыз. Ал, баспа тартпаларын
да уақытын күтіп жатқан әдеби 
қолжазбалары қаншама?! 

Бір заманда хакім Абай 
айтқан сөз бар еді ғой.

Дүние терең көл,
Уақыт соққан жел.
Алдыңғы толқын ағалар,
Кейінгі толқын інілер,
Кезекпенен өлінер,
Баяғыдай көрінер.
Осылай демеп пе еді жал

пы адамзат баласының дү
ниеге келуін, дүниеден кетуін 
болжаған қайран Абай.

Мынау қызылдыжасылды 
қымқуыт дүниеден кеше ға
на Айжекем де өтті. Сексен 
бір жастың сеңгіріне енді 
шыққанда дүниеден өткен, 
күллі ғұмырын облыс журна
листикасына, қала берді қазақ 
прозасына арнаған жур налист
жазушы Айжарық Сә дібекұлы 
еді бұл. Кешегі өткен Асқар 
Тоқмағамбетов пен Зейнолла 
Шүкіровтің, Нә сіреддин Се
ралиев пен Саид Баязитовтың 
және бас қалардың заңды жал
ғасы, ла йықты ізбасары іс пет
тес бо латын ол. 

Айжарық Сәдібекұлы жур
налистикаға жыл құсындай ерте 
келсе де, әдебиетке әб  ден етек
жеңін жинап, үл   кен әзірлікпен 
келген та   лант ты прозашы еді. 
Об лыс  тық газетте қызмет ет
кен жыл дары алғашқы про
за лық шы ғармаларын тиіп
қа шып жаз са, кейін зей нет 
де  малысына шыққан соң жа
зу үстеліне өзінөзі бір жола 
шегеледі. Онбес шақты көркем 
және деректі шы ғар малары ба
спалардан кітап болып жарық 
көріп оқыр мандар ауылына 
жол тарт қаны белгілі.

Өткен жылы сексен жас
қа толған қаламгермен бір
ге туған жері Аралдағы, одан 
әрі ата қонысы Ақбас ты 
ауылындағы әдеби кез де су
леріне куә болдым. Әсі ресе, 
аудан орталығында өт кен 

қа  ламгермен кездесуге жи
налған көпшілік кеш иесінің 
кестелі сөздеріне ынтыға құ лақ 
түргенін байқадық. Ал, өзі орта 
білім алған №22 Ақбасты орта 
мектебінің ұжымы жа зушы 
атындағы әдеби сынып ашып, 
айрықша құрмет көр сетті. 

Жалпы, Айжекем жайшы
лықта сараң сөйлейді. Ал, 
мін берге шықса, алдына қара 
салмайтын жүйрік тәрізді әде
биет пен бүгінгі заман жайлы 
әңгімесінің тігісін әсем сөзбен 
әдіптеп тыңдар мандарын ұйы
тып тастайтын еді. Сонда ол 
маған тұсау жібін шешіп жі
берген тұлпар сияқты кө
рінетін. 

Айжекеңнің өткен жылы 
қолымызға тиген «Теңіз жай
лаған ел» кітабы түгелдей 
са ғыныштан туған дүние 
де  сем, артық емес. Осы кі
тап тағы майшамның түбіне 
етпеттей жатып алып теңіз 
жағасындағы «Қармыс» ауыл
ының үлкенкішісіне ертегі, 
батырлар жырын таңды таңға 
ұрып оқып беретін бала Ай
жарық сол бір ауылда сәл 
кейін қазақ әдебиетінің қазіргі 
көзі тірі алыбы тоқсан алты 
жастағы коррифейі Әбдіжамил 
Нұрпейісовтің алғашқы кіта
бы «Курляндиямен» қалай 
табысқанын біз сияқты іні ле
ріне үлкен сағынышпен әңгі 
мелеп отырушы еді...

Жазушының осы «Теңіз 
жай лаған ел» атты соңғы кі
табы – бала Айжарықтың, 
боз бала Айжарықтың, аза
мат Ай жарықтың, ақсақалдық 
жас  қа жеткен, ақылойы то
лыс  қан абыз Айжарықтың 
сар  тап сағынышынан туған 
тұ шымды дүние. Әсіресе ма
ған Айжекеңнің дүниеден әл
де қашан өткен жеңгемізбен 
алғашқы таныстығы, тілсіз 
та  бысқан екеуінің Көкаралға 
бет теген кеме үстіндегі сурет
тері кісіні еріксіз сүйсін ді
реді. Теңіз суреті, табиғат ты

нысымен үндескен жара сым ды 
қос жүрек кітаптың өн бойын
да дүрсдүрс соғып тұрғандай 
әсер етеді. 

Өмір осы. Бүгін барсың, 
ертең жоқсың. Алдымызда 
жүр ген қамқор ағамыз Айже
кең де өтті мынау алдамшы 
жалғаннан. Алдың пейіш, 
артың кеніш болсын, асыл аға.

...Мөлтмөлт еткен 
жанарын жасқа мала,

Аза жырын жазады 
қасқа бала.

Алды сайран жалғанның 
Жаратқанай,

Арты ойран екен ғой.
Қош бол, аға!

Толыбай АБЫЛАЕВ,
Қазақстан Жазушылар 

одағының мүшесі, 
Жарасқан Әбдірашев 

атындағы әдеби сыйлықтың 
лауреаты

«Өлді деуге бола ма айтыңдаршы, өлмейтұғын артына сөз қалдырған» 
деп қайран Абай ақын қалай дөп басып айтқан.  

Біз өлісін тірілте алмай, тірісін өлтіре алмай жүрген қазақпыз. Та-
лантты адамдар дың қадірін қашан білдік осы. Дүниеден өткенінде 
көзі құрымағыр қимай, көңілі құ рымағыр сенбей жүрген асыл ағам 
Айжарықтың да бізден, тірілерден алыстағанына, міне, қырық күн бо-
лыпты. Туған ай тураған етпен бірдей деген осы.

АРМАН 
ЖЕЛКЕНІНДЕГІ
АСЫЛ СӨЗ

РЕДАКЦИЯҒА ХАТ

«Ай көңілді Айжарық 
ағатай, иманыңыз саламат бол
сын, жаныңызға жәннаттың 
төрінен орын бұйырсын деп 
тілеймін. 

Сіздің дүниежарықтан өт

кеніңіз туралы хабарды естіп, 
қайғырып отырмын. Өзіңізбен 
ешқашан көзбекөз жүздесіп, 
әңгімелесудің орайы келме
се де қадірлі бір ағам едіңіз. 
Телефонмен айтатын пікір

леріңіз, хатпен жолдайтын 
орнықты ойларыңыз, әлдебір 
түйсікпен ғана сезінуге бола
тын қамқорлығыңыз жаны
мызды жы лы татын. Асекең, 
Асқар Сүлейменов туралы 
1999 жылы жарық көрген «Па
расат падишасы» жинағы ту
ралы эссеңізде, жалпы Асқар 
досзамандасыңыз туралы 
естеліктеріңізде қаншама 
мейірім, ізгілікке деген ма
хаббат бар. Бұл қасиеттеріңіз 
шығармашылығыңызға да тән 
екенін жақсы білемін.

Сіз туған ел,  жер тарихы, 
әлеуметтік ортаңыз бен заман
дастар өміріне сонша лықты 
сергек және осы ұғымдарды 
мағына ландыра түскен 
қаламгер болдыңыз. Осы асыл 
қасиеттеріңіз ұрпағыңыз бен 

шығар маларыңыз жарығымен 
жалғасуын тілейміз.

Айжарық ағаның отбасына, 
туғантуыс, қаламдас достары
на, Қызылорда жұртшылығына  
қайғысына ортақтасып, кө ңіл 
айтамын.

Айжарық аға сияқты өзінің 
туған жерінде өмір кешіп, 
өнер жасаған, ізгілік алауын 
жаққан қа лам герлеріміздің ел  
рухания тындағы орнын тани 
білу,  салиқалы пайымдау
лар жасаудың уақыты келген 
сияқты... Аман болыңыздар, 
елдегі Ағалар».

Әлия БӨПЕЖАНОВА,
сыншы, 

ҚР еңбек сіңірген 
қайраткері.

Алматы

«Ізгілік алауын жаққан қаламгер еді»

Болсыншы 
жаның 
жаннатта

Хабардың мынау 
тосыныай,

Сену де қиын шошымай.
Әскербек өткен өмірден,
Аяулы, асыл досымай.

Ажалдың алдан тосуыай,
Өмір дегенің осы маай.
Бөлінбей сан жыл 

бір жүрген,
Досымай, мойын 

қосымай.

Осы ма өмір дегенің,
Бұл жайға қалай сенейін.
Ажалға келген не шара?!
Амал жоқ, қайтем, көнейін.

Суыт та хабар сұрқынай,
Тояр ма ажал құлқыныай.
Дүниеден өтті бір ақын,
Құлады жырдың 

бір туыай.

Ажал сұм, адам таңдап па,
Көнерміз мынау салмаққа.
Аяулы,  асыл досымай,
Болсыншы жаның 

жаннатта.

Махмұтбай ӘМІРЕҰЛЫ.
НұрСұлтан қаласы

«Жаңа ғана Қазақстан Жазушылар ода ғының 
ақпарат желісінен Айжарық Сәді бекұлының 
дүниеден өткенін оқыдым. Аға әріптесіңіздің қазақ 
руханиятының қадірлі бір азаматы, көненің қадірлі 
көзіндей болмыс екенін өзіңіз менен артық білетін 
боларсыз.

Газеттеріңіздің қоштасу бетінде менің де көңіл 
айтуымды  берулеріңізі өтіне мін. Мүмкін болса, 
қысқарт пасаңыздар.

Өзіңізге, ұжымға амандық, шығармашы лық 
табыстар ті леймін» Құрметпен, Әлия Бө пежанова» 
делінген хатта. Біз бел гілі себептермен хатты 
газеттің сол нөміріне бере алмадық. Бүгін толық 
мәтінде назарға ұсынылды.



Адамзатпен арпалысқан бұл ін-
дет санамызды түбегейлі жүз сек-
сенге бұрмағанымен, ағын суды 
тоқтатқандай, көбіміздің көп дү-
ниемізге тосқауыл болғаны хақ. 
Көп асқанға бір тосқандай, кімнің 
болмасын екпінін бәсеңдетті, есін 
жиғызды, санасын састырды. Әу 
баста бұл тажалға көбісі мән бер-
меді, сене алмады, сенгісі кел-
меді, сенбеді. Халық себептерін 
сан-сақтан іздесе, ғалымдар жан-
жақтан зерттеді, даналылар өткен-
ді, сарапшылар кеткенді ақтарды. 
Шер атамыздың бір кем дүние-
сіндей, өмірдің жарқ-жұрқ еткен 
жарқын сәттерін қуалап жүрген-
де, басымыздағы бағымыз тажал-
дың тәжіне айналғанын аңғармай 
қалған сияқтымыз. Денсаулық 
– жанымызға Алладан берілетін 
Алатаудай бақ! Науқас адам сау 
адамның басынан тәж көргендей, 
деніміз сауда өмір жап-жарқын, 
ап-ашық, ғажап, керемет, арман, 
өлімнің өзі алыс көрінеді. Десек 
те, бұ тажалдың кешегі таяғын же-
ген біздер не түйдік? 

Тарихта Мұса (ғ.с) пайғамбар-
дың Алламен тілдескен ғибратта-
ры ішінде «Адамға ауруды не үшін 
бердің?» деген сұрағына «Пендем 
Мені әлсін-әлсін есіне алсын деп 
бердім» атты жауабы бар. Кей 
бейбақтар әлі күнге кімге сеніп, 
неге сүйенетінін, қайдан келіп, 
қайда бара жатқанынан хабарсыз, 
білмейді, білгісі келмейді, ойсыз, 
қамсыз. «Түбінде бәрібір өлеміз» 
деген қағидамен санасын нүктелей 
салады. Негізінде, өзін жаратқан 
Жаратушыны, өзін өмірге әкелген 
ата-ананы, өзін ұмытқан адамның 
ақыры құрдым. Ал, «Ауру, кесел, 
дерт дегеннелер, қайдан және қа-
лай пайда болды, кім ойлап тапты, 
не үшін, қандай мақсатта?» деген 
сұрақтарға «Ағзаның өсіп-өну қа-
білетінің бұзылуынан» деген уи-
кипедия анықтамасы жауап бола 
ала ма? Не болмаса ежелгі батыс 
медицинасы мен шығыстың ибн 
Синасы көмек бере алды ма? Әл-
бетте қай-қайсысы болмасын, ма-
териалистік тұрғыда сыртқы орта-
ның әсері немесе басқа дәйектер 
келтіруі мүмкін. Алайда ойлана-
йықшы, Алла Тағала адамзатқа ау-
руды неліктен жібереді? Бұған ға-
сырлар бойғы ғылыми зерттеулер 
қажет емес. Себебі, жауабын Алла-
ның Өзі «Пендем Мені әлсін-әлсін 

есіне алсын деп бердім» деп айтып 
тұр. Зерделесек, «әлсін-әлсін». Ал, 
біздер тым болмағанда анда-санда 
еске аламыз ба? Міне, біздің бірін-
ші жіберіп алған тұсымыз осы!   

Дерт – күнәміз бен қателігіміз-
ге жаза немесе тағдырға берілген 
сынақ. Өйткені, көзге көрінбей-
тін кез келген кесел адамзатқа 
даналық пен түйсік әкелуші құ-
былыс. Мәселен, науқас нені ой-
лайды? Әрине, үш күндік өмірді, 
өткенін, бүгінін, ертеңін. Қандай 
іс жасадым, жасамадым деген-
дей, өкініш, сағыныш, күнә, сау-
ап, ұрпақ. «Өліп қалсам, не бола-
ды?» деген сұраққа жүрегі діріл 
қағады. Одан да Жаратушысына 
именіп, тәкаппарлығын сындыр-
сын, шүкір етіп, тәубесіне келсін, 
қалғанын Алланың Өзі реттейді. 
Дерт тоқсан тоғыз десеңіз, оның 
тоқсан тоғыз емі бар. Онымен 
күресу – құлшылық, емделу – па-
рыз. Дертке көңіл бөлмеу, бетімен 
жіберу, салғырт қарау, дер кезін-
де қаралмау, айығуға ниеттенбеу, 
жанды дауаламау – күнәнің ауы-
ры. Міне, осылайша Алла Тағала 
пендесінің рухын жаңарту үшін, 
көлемі тозаңнан да ұсақ зәредей 
дертті төрт періштесімен жібереді. 
Ол төртеу адамнан қуатты, реңді, 
тәбетті және күнәсін алып қояды. 
Егер, пенде жүрегіндегі сеніммен 
емнің шипасын Алладан күтсе, 
үш періште қуатын, реңін, тәбетін 
қайырады. Ал, сабырмен тәубесіне 
келсе, күнәсі қайтарылмайды, яғни 
кешіріледі. «Өзім жазыламын» де-
ген өзіндік жалаң сенім құр әншей-
ін бос сөз болып қалады әрі өтпеуі 
мүмкін, өйткені рухтың иесі Алла! 

Сондығынан болар, бабаларымыз 
науқас адамды күнәсіз санап бата 
алатыны. Мұхаммед (с.ғ.с) пай-
ғамбарымыз таң білінерде «Арала-
рыңда науқастың көңілін сұраған 
жан бар ма?» деп, сахабаларына 
қайырылып отырған. Үш тарапқа 
бағыт алған адамның әрбір қада-
мына сауап жазылады, күнәлары 
кешіріледі. Бұл ұлы жолдағы яғни 
білім алуға аттанған, мешітке қа-

рай беттеген, науқастың көңілін 
сұрауға шыққан адамның әрбір 
аяқ алысына періштелер қанатын 
төсейді. Шығыс медицина атасы 
Әбу Әли ибн Синаның «Ауырған 
адам, емдеуші адам және ауру бар. 
Қайсысы қайсысымен бірігеді, со-
лар жеңеді» дегенін де ұмытпаған 
жөн. Есімізде болсын, рухты шаң 
басса, дерт ұялайды.   

Өткеніміз отыз жыл, санай 
салатын отыз күн емес. Ал, осы 
отыз да өзіміз не тындырдық? 
Кеше ғана төтеннен келген тосын 
індетке бір өзіміз қасқайып қарсы 
тұра алдық па? Менің ойымша, 
тәж-тажал сиқымызды сынды-
рып тұрып көрсетті. Ала жаздай 
ән салып, той тойлап жүре берген 
екенбіз. Ең болмаса, бір жапырақ 
бетпердені өзіміз шығаратын ел-
ден болмағанымызға өртсіз өрте-
нуге болады. Өзгеден алып, өзіміз-
ге сатылған бөтеннің бетпердесі 
шынайы келбетімізді ашып берді. 
Өзгенің емес, өзіміздің отыз нәти-
жемізге өз көзімізді жеткізейік-
ші, оған кешегі қайғылы күндер 
дәлел. Дерт өршігенде иіс дегенді 
сезбедік, дәм дегенді ұмыттық, 
ауруханалар толды, жете алмай 
талықсыдық, тыныстар тарылды, 
бір жұтым ауа, бір түйір дәріге 
тәуелді болдық. Бір орында үйе-
леген қойдай айналшықтап қал-
дық, тыпырлап іздене бердік, ай-
қайлап жүріп таппадық, шуласақ 
та жеңбедік, әбіржіп қиналдық, 
жылап шаршадық, соңында амал-
дың жоқтығын түсіндік. Ақырын-
да еліміздің елеулі азаматтарын, 
көрікті көзмоншақтарын, ғылым-
ның жауһарларын, ілімнің гауһар-

ларын, шаңырақтың қазыналарын, 
әркімнің сүйеніштерін қара жерге 
көміп тындық, өзегіміз өртенді, 
азалы күйде қалдық. Баршылықта 
таршылықпен, тоқшылықта жоқ-
шылықпен өтеміз деп ойламады 
олар. Бір күнге бұл аз емес, алдағы 
толқын не дейді? Оны бір Алла 
біледі.

Бас күректі жерге тіреп, ақтық 
сапардың үйін үйлейтін көрқауды 
жәй күндері менсінбейтіндер сол 
ауыр сәттерде оларды жер-көктен 
таппай қапы болды. Еліміздегі әр-
бір мешіттің имам-молдасы күллі 
мұсылман әлемімен бірге Отаны-
мыздағы барша науқас жандардың 
дертінен айығуына жұма сайын 
дұға жасайды, бұған ұйыған жа-
мағат «Әумин!» деп алақан жая-
ды. Міне, сол имамдарды нұқып, 
молдаларды шұқитындар жақын-
дарын жер қойнына жаназалап 
тапсыруға жабық мешіттерден 
бет сипатар адам таппай дал бол-
ды. Сырқаттана қалса, дәрігердің 
біліктісін іздейтіндер ине салдыру 
үшін, ешқашан көзіне ілмеген мед-
бикелерге зар болды. Ғылым мен 
білімді ұмытқанымыз сонша, ара-
мыздағы азын-аулақ ғалымдары-
мызды теріп алып кеткенде, олар-
дың барын біліп, қадірін түсіндік. 
Ал, бүгінгі зәруіміз не? 

Бақыт қайда барады? Әлбет-
те, татулығы ұйыған елге, бірлігі 
тасыған жерге. Бағымызды ін-
дет кеміре бастағанда, бірін-бірі 
кінәлаған, әрі-бері тартысқан емес, 
тыныштық сақтаған бейбіт ел бо-
луымыз керек. Тыныштық кімге 
барады? Әрине, жүрегі ме йірімге, 
рухы иманға толы, көкірегі ояу 
адамға. Жанымыз кірлегенде, 
мешіттерден қашқан, Жаратушы-
сын ұмытқан емес, иманын иір-
ген, Құдайын таныған білімді ел 
болуымыз қажет. Ал, білім кімде 
болады? Арманы асқақ, талабы 
таудай, ғылымға құштар өскелең 
жаста. Сондықтан, кешегі қасірет-
тен аман қалып, айыққан біздер бү-
гінгі демімізге шүкір етіп, өміріміз-
ге өзгеріс енгізейік. Ойын-сауыққа 
отыз жылымызды аямай беріп 
келдік, аз емес шығар ағайын? 
Алдағы толқыннан аман шығуға 
нық сенімде болайық. Ендігі жер-
де өрбіген ұрпағымыз ды иманның 
нәрімен суарайық, қадамын мешіт 
пен медреседен бастатайық, ғылым 
және білімге бағыттайық, еліміздің 
келешегіне даярлайық. Өйткені, 
олардың келешегін кешегі мұңлы 
күндер болжап берді. Шындап кел-
генде, біздің ел қашаннан иманға, 
бірлікке, татулыққа зәру. Ал, біз 
бір-бірімізге, ағайындылығымыз-
ға, болашақ ғалымға, дәрігерге, ұс-
тазға зәруміз!

Нұрлан қажы 
БАЙЖІГІТҰЛЫ,
дінтанушы, имам

Жылдар мен жолдар
Астраханьнан 
Ақмешітке
Ол кезде «Сыр бойынан» тілші қыз ба-

ланы табу мүмкін емес еді. Өйткені журна-
листикаға бойжеткендер көп бармайтын да, 
жол сілтейтін үлкендер де қыздардың жазуға 
әуестігін жөн көрмейтін. Редакция толған 
жігіт ағасы саналатын қызметкерлер, қаламы 
жүйрік қаламгерлер. Ішінен «Сыр бойының» 
сонау ашылған жылдарында қызметке кел-
ген тілшілерді де тауып аласың. Бірақ 1961 
жылы Рысты Бекбергенованың келуімен бұл 
ахуал өзгерді.

КазГУ-ды бітірген ақын қыз мәдениет 
және әдебиет бөлімінде отыз жылға жуық 
уақыт еңбек етті. Бірақ бірден журналисти-
каның жалын ұстау қайда? Редактор қыз-
метке алғанымен, телетайпта жұмыс істеу 
бұйырды. Бұл «қайда орналастың?» деген 
таныс тарға «телетайпта» десең, «ол кім?» 
дейтін уақыт. Шындығында, телетайп олар 
ойлағандай адам емес, құрылғы еді. Бірақ 
көп өткен жоқ. Ақын қыздың екі айдан кей-

ін-ақ арманы орындалды. Редактордың мә-
дениет және әдебиет бөліміне ауыстыруы, 
Астрахань қызының Ақмешітке ғана емес, 
тұтас елге танылуына әсер еткен шешім бол-
ды. 

Айтпақшы, Астрахань қызы мұнда қалай 
келген? Негізі туып-өскен жері Ресейдің осы 
облысы, оның ішінде Володор деген ауданы. 
Әкесі Сейітжан Азамат соғысына  бастан-аяқ 
қатысқан, орыс және араб тілдерін жетік 
білетін керемет сұңғыла кісі еді. Ата-анасы 
сол замандағы Гурьевтің бұрынғы Теңіз, 
қазіргі Құрманғазы ауданының тумалары. 
Қазан төңкерісіне дейін бұл жерде ақ пен 
қызылдардың арасында қиян-кескі соғыс 
болған. Сондықтан әкесі отбасын қорғау үшін 
бір түнде Астраханға көшірген. Балалық шақ 
сол кездегі балалардың тағдырындай болып 
өтті. Қуғын-сүргін, соғыс жылдары. Бесінші 
сыныптың екі айын аяқтап қалғанда қызыл 
әскерлердің отбасын «Ақсарай» деген қыр-
ға көшірді. Анасына түйе бағып, бие сауу 
тапсырылды. Төрт жыл бойы сонда тұрды. 
Бірақ ол жақта мектеп жоқ. Кейін колхозға 
жұмысқа орналасты. Бірақ есіл-дерті оқу-

да. Үлкен апайы Гурьевтің, қазіргі Атыра-
удың Мұнайлы деген жерінде  тұратын еді. 
Тәуекел етіп, көліктен көлік ауыстырып бір 
күні сонда жетті. Сол жерде жетіжылдық 
жұмысшы жастар мектебі ашылғалы жатыр 
екен. Оқып жүріп завхоз, кейін кітапханашы 
болып жұмыс істеді. Бір күні газеттен «Ал-
матыда қыздар педагогикалық училищесі 
бар, оқуы, жатын орны, тамағы тегін» деген 
хабарландыру оқыды да, әпкесінен рұқсат 
алып, Алматыға аттанды. Бірақ, арада екі ай 
өткенде оқу орны Қызылордаға ауысты да, 
Астрахань қызы Ақмешітке алғаш рет аяқ 
басты.

Мінез бен міндет
Мұнда бастауыш сынып мұғалімі деген 

мамандықта оқығанымен, мінезі журналис-
терге тән бірбеткей еді. Қыстың кезі бола-
тын. Бірінші семестрдің аяқталған уақыты. 
Батыстағы ағасының үйіне барайын десе, 
жол алыс. Сонымен жатақханада қалды. Бөл-
месінде отырған. Сынып жетекшісі келді де 

жақсы бір ұсыныс айтты. Алдында шығарма 
жазғанда бір үтір артық жазылып кеткенін, 
Рысты қайта көшіріп берсе, жақсы баға қо-
йып, сталиндік стипендияға ұсынатынын 
жеткізді. Бірақ студент үндемеді. Сол күйі 
апайына барып, қате кеткен үтір үшін шығар-
маны қайта көшірмеді. Рысты апа неге солай 
еткенімді өзім де түсінбедім дейді. Мүмкін 
қаламгерге тән бірбеткей мінез ұстап қалған 
болар.

«Ленин жолында» (қазіргі «Сыр бойы»)  
отыз жыл бойы абыройлы қызмет етуіне осы 
мінез көп көмектескен секілді. «Редакцияда 
қаншама ер адам жұмыс жасады. Соның біре-
уі де теріс мінез көрсетіп, жеңіл сөз айтқан 
емес. Әріптестерімнің бәрі білімді болды, 
мінездеріне, мәдениеттіліктеріне ризамын» 
деген Рысты апаның өзіне тапсырылған мін-
детті ұқыпты атқарғанын байқадық. 

Бірде Қызылордаға Жазу шылар одағы-
ның сол кездегі төрағасы, Сыр перзенті 
Әбділда Тәжібаев келді. Ақын ұлының кел-
геніне ел қуанып, үлкен кездесу ұйымда-
стырылды. Тәжібаевтың Рысты апаның бір 
өлеңін мақтап, болашағынан үміт күттіретін 
ақын деп кітабында жазғаны да бар. Сол 
жолы Рысты апа кездесуде үш-төрт өлеңін 
оқып берді де, сөмкесін алып бірден сыртқы 

есікке ұмтылды. Далаға шыға бере алдынан 
әріптесі күтіп алып, «Сені Әбділда Тәжібаев 
шақырып жатыр. Қайда кетіп барасың?» де-
гені. Бірақ ішке қайтадан кірмеді. Жауапкер-
шілік деген осы шығар... Сол күні газетте ке-
зекші редактор еді. Бет шығып қойған болар 
деп, редакцияға асықты. Кейін іштей «сол 
кезде сәл тоқтап, неге бармадым» деген ойға 
беріледі. Бір жылдары жас жазушылар съезі-
не де қатысқан еді. Мүмкін ақын Жазушылар 
одағына өтуді ұсынғысы келген шығар...

Жұмысқа таңертең ертелеу шығып жаяу 
келетін. Мақаланы ойлану үшін. Қайтар кез-
де де солай. Көшеде адамдардың жүзінен ой 
тоқып, табиғатқа тамсану үшін жаяу жүргенді 
дұрыс көретін. Ал түсте үйге көлікпен барып 
қайтатын. Ата-ене, бес бала бар. Жұмыста 
келген хаттарды қарап, мақала жазып, жөн-
деуден қолы тимейді. Сондықтан өлеңді де 
үйдегілердің кешкі асын беріп,  ыдыс-аяғын 
жуып болғасын ғана, түнде жазатын.

Ал мақаласында көбіне еңбек адамдарын 
кейіпкер етті. Мұғалімнен бастап, етікшінің 
де жан дүниесіне үңілді. Ниетінің алғаусыз 
тазалығынан болар, өзі жазған үш мұғалім де 
кейін қызметте жоғарылады. БАҚ-тың адам-
ды жарқыратып, бағын ашатын осындай жағы 
да бар. Алғашында Хадиша есімді мұғалімді 
жазған, кейін ол обкомға жоғарылып, инсти-
тутқа ауысты. «Ленин жолына» практикаға 
келгенінде өзіне сабақ берген оқытушы жа-
йында қалам тербеген еді. Ол келесі кел-
генінде мектеп директорлығына тағайында-
лыпты. Ал үшінші жазған мұғалімінің содан 
кейін төрт жыл бойы орталық көшеде суреті 
ілініп тұрды. Осылай ол мақтап жазған кейіп-
керлер жаман болған жоқ.

Рысты апа жазу-сызуға ебі бар сырбойы-
лық жастардың талайына бағыт берді. Өзі 
жүрген жерде пайдакүнемдік пен жауапсыз-
дықты байқаса, қаламымен жөнге салды. 

Биыл Рысты апа тоқсанға толады. Біз 
барғанда жарқ етіп қуанып, ақ пейілімен 
ақылын айтып, осы оқиғаларды тілге тиек 
етті. Қайта-қайта «сырбойылықтарға» сәлем 
айтшы» деген де еді. Мұнысынан қаламгер-
лерге деген ықыласын, өткен күндерге сағы-
нышын байқағандай болдық.

Айдана ЖҰМАДИНОВА, 
«Сыр бойы»

Адамдарға тез таралатын рух кеміргіш өсек пен өтірік 
тәрізді, мына аш көз індет жүйткіген бойда әлемді әп-сәт-
те әдемілеп орап алып, төрткүл дүниенің төрінен орын 
алды. Адамзаттан ала алмай қалған өші бардай, жан-жағын 
жалмап, қарсы келгенді қармап, жолындағыны жайпап, 
әлдінің құтын қашырды, әлсіздің үнін өшірді. Әлі де ара-
мызға мысқыл уын шашқысы келеді. Дегенмен, бүгінгі 
әлемнің ойында не бар? Үрей мен үміттің арасында ма, 
қорқыныштың панасында ма, әлде ертеңіне сенімді ме? 

Бүгінгі күнге дейін карантин талап-
тарын сақтамағандығы үшін Әкімшілік 
құқық бұзушылық туралы кодексінің 
425/1-бабы бойынша 351 хаттама тол-
тырылып, айыппұл салынған. Оның 
ішінде 50-ге жуық жеке тұлға карантин 
уақытында жұртты жинап, той өткізген-
дігі үшін әкімшілік жауапқа тартылды.

Атап өтетін мәселе, коронавирус 
инфекциясын 1 жасқа дейінгі балалар-
дан бастап 90 жасқа дейінгі азамат-
тар жұқтырған. Оның ішінде аурудың 
жоғары көрсеткіші 20 жастан 69 жас 
аралығындағы белсенді  азаматтар ара-
сында жиі тіркеліп отыр. Бұл әлі де 
болса жастардың ойын-сауық басқо-
суларының жалғасып, карантин ре-
жиміне қарамастан үлкен кісілердің 
ас беру, үй жағдайында той, беташар 
өткізу секілді көпшілік іс-шараларына 
баруы тыйылмай отырғандығын көр-
сетеді. Наурыз айында облысымыз-
да эпидемио логиялық  ахуалдың өр-
шіп, инфекция жұқтырудың топтасқан 

жағдайлары осындай жиын-тойлардың 
себебінен орын алғаны белгілі.

Карантин талаптары – баршаға 
ортақ. Маска режимі мен әлеуметтік 
қашықтықты сақтау міндетті санитар-
лық талаптар және бұл азаматтардың 
күнделікті өміріндегі ережелерге ай-
налуы қажет.  Карантин жеңілдетіл-
генімен, вирус толығымен жойылып 
кеткен жоқ. Сондықтан босаңсуға әлі 
ерте. Бетперделік режимді сақтап, әлеу-
меттік арақашықтықты қадағалаңыз. 
Қолыңызды жиі сабынмен жуып, анти-
септиктерді пайдаланыңыз. Адам көп 
жиналатын орындарға баруды шектеңіз, 
түшкіру, жөтелу әдебін ұстаныңыз. Са-
лауатты өмір салтымен айналысып, 
ағзаңыздың ауруларға қарсы тұратын 
иммундық қасиетін көтеруге жұмыс жа-
саңыз. Өз денсаулығыңыз – өз қолыңыз-
да.

Қызылорда облысының тауарлар 
мен көрсетілетін қызметтердің 

сапасы мен қауіпсіздігін бақылау 
департаменті

Қауіпті індет 
бейқамдықты кешірмейді

1-бет

Қуат берді тамырдан таратылған, 
Аялауың, биік тұр, дара тұлғаң, 
Ғаріп көңіл еріткен қасіретін, 
Алғысымды арнаймын ар атынан! 

Ауа бізге бір жұтым жетпегенде, 
Не болады, жатырмын от денемде?! 
Дертті жеңдік, бүгін біз қуанамыз, 
Гүлі қаулап үміттің көктегенге! 

Өркендей бер еліңнің тілегінде, 
Ақ халатты абзал жан, бұл өмірде. 
Алып шыққан індеттің тырнағынан, 
Ұлылық бар, от берген жүрегіңде!

Шағымызда шырқырап, аласұрған, 
Дертке дауа таптың сен қара судан. 
Жанды баурап, төгетін нұр сәулесін, 
Сөзі алтын, ізетті, жанашыр жан, 
Әлемдегі артықсың бар асылдан!

МЫҢ АЛҒЫС СІЗГЕ, ДӘРІГЕР!

Сол күнді еске алсақ, айтуға ауызым 
бармайды, жазуға қол жүрмейді, ойла-
удың өзі тіпті ауыр. Аты өшкір пневмо-
ниядан анам ауырды. Қаншама ұйқысыз 
түндер, көздің жасы құрғамаған күндер 
өтті. Әуелі Алла, сосын дәрігерлердің 
арқасында жанашырым шаңырағына 
оралды. 

...Неше күн емделсе де, сырқатына 
дауа таппай, сол күні анам үйде ес-түссіз 
құлады. Жедел жәрдем сатурация 60-тан 
төмен түскен анама кислородпен ауа жі-
беріп, дереу қалалық ауруханаға жеткізді. 
Жақын мен туғанның арасында өлімнің 
көбейген кезі еді, біз де қорықтық. Жа-
ман айтпай жақсы жоқ. Үйде емдеп 
көрерміз, мүмкін басқа жаққа апарармыз 
деген бізге кезекші дәрігер: «екі өкпе де 
70-77% зақымданған, жағдайы тым ауыр 

деді. Тіпті есеңгіредік. Дегенмен, көңілге 
демеуі, дәл осы ауруханадан анам білік-
ті дәрігерлердің алтын қолынан ем алып 
шықты. Ел арасында айтылған қаңқу сөз-
ге емес, дәрігерлерге сендік. 

Иә, кислородта жатқан 3 күн, 3 түн, 
үйдегі көңілсіздік, әкеміздің көз жасын 
көру ешқашан бітпес деп едік. Аллаға 
мың мәрте шүкір, отбасына оралған анам 
жүзімізге қуаныш сыйлады. Қалалық 
аурухана ұжымына, кардиолог-дәрігер 
Әсел Жахан шаеваға «Сыр бойы» газеті 
арқылы алғысымызды жеткізгіміз келді. 

Ал төмендегі анамыз Күлайша 
 Көшербаеваның жыр жолдары дәрігер 
жандарға арналады.

Гүлнұр БҮРКІТБАЕВА,
Қызылорда қаласы

«Ол күндерді 
ойлаудың өзі қиын»

ҚР Ұлттық Банктен №KZ01vg00000355 лицензиясы берілген

2020 жылдың 22 шіл десінде 
теміржол саласы вагон шаруа
шылығының ар да гері Кенжеев 
Бердібек Наға шыбайұлы дүние
ден озды.

Кенжеев Бердібек Наға шы
байұлы 1954 жылы Қар мақшы 
ауданында дүниеге келген. 1980 
жылы Алматы теміржол технику
мын бітір ген.

Еңбек жолын 1975 жылы Қы
зылорда вагон депосында вагон 
қараушы болып бас таған. Берді
бек Наға шы бай ұлы өмірінің әр 
жылдарында Қызылорда Қа залы  
вагон депосына қарасты Жоса

лы техникалық қызмет көрсету 
қосынында вагон шебері болып 
абыройлы қызмет атқарды. 2004 
жылдан бас тап «Қазтеміртранс» 
АҚ Қызыл орда филиалында ва
гон паркін сақтау жөніндегі жол 
инспекторы қызметін абыройлы 
атқарып, 2017 жылы құрметті 
зейнет демалысына шықты. Темір 
жол саласында атқарған адал қыз
меті бағаланып, «Қаз теміртранс» 
АҚ бас шы лы ғы ның Құрмет гра
мотасымен, «Қазақстан Темір 
жолы» ҰК» АҚ Президентінің 
Алғыс хатымен, «Кәсібі бойынша 
үздік», «Қазтеміртранс» АҚға 10 
жыл» мерейтойлық медалімен ма
рапатталды.

Бұл күнде Бердібек Нағашы
байұлының еңбек жолын балала
ры жалғастыруда.

Ардагер ағамыз Бердібек На
ға шыбайұлының жасаған ең бегі 
мен жарқын бейнесі әріп тес
терінің жадында ұзақ уақыт сақта
лады.

 «Қазтеміртранс» АҚ 
Қызылорда филиалының 
ұжымы мен  ардагерлері, 

«Теміртранссервис» ЖШС 
Қызылорда телімінің ұжымы

Пейіште нұрың шалқысын

Ішкі суларда,  «өзен-теңізде» жүзетін және палубалы 
шағын көлемді кемелер иелерінің назарына

Қазақстан Республикасының 2004 жылғы 6 шілдедегі N574 «Iшкi 
су көлiгi туралы Заңының» 16бабы 2тармағына сәйкес, ішкі суларда, 
«өзентеңізде» жүзетін және палубалы шағын көлемді кемелер сынып
тауға, техникалық куәландыруға жатады. 

Кемелердiң техникалық қауiпсiздiгiн қамтамасыз ету үшiн «Қазақстан 
кеме қатынасының тіркелімі» РМҚК (Шығыс Қазақстан облысы, Семей 
қаласы, Б.Жамақаев к.138, тел.: 8(7222)563314, e.mail:registr2006@mail.
ru) кеме иелерінің  өтініштері негізінде куәландыруды жүзеге асырады. 

Қызылорда облысы бойынша көліктік бақылау инспекциясы, 
тел.: 29-00-15, e.mail: ktk.kzl@mail.ru

Мұралық істің ашылғанын хабарлайды
Қызылорда қаласының жеке нотариусы Бердалиева Мира 

Кыстаубаевна 2020 жылдың 13 шілдесінде қайтыс болған азамат 
Лигай Борис Климентьевичтің  атынан мұралық істің ашылға
нын хабарлайды. Мұрагерлер болса, мына мекен-жайға ха-
барласуын сұраймыз: Қызылорда қаласы, Мұратбаев кө-
шесі 2 Е (орталық ЦОН), тел.: 8 702 777 27 22.

Қызылорда қаласының жеке нотариусы Бердалиева Мира 
Кыстаубаевна 2017 жылдың 11 тамызында қайтыс болған 
азаматша Искакова Кулайша Мустафаевнаның  атынан мұра
лық істің ашылғанын хабарлайды. Мұрагерлер болса, мына 
мекен-жайға хабарласуын сұраймыз: Қызылорда қаласы, 
Мұратбаев көшесі 2 Е (орталық ЦОН), тел.: 8 702 777 27 22.

Жарамсыз деп есептелсін
Қарашаев Алпамыс Жанайұлының атына «Қызылорда облысы 

бойынша Ұлттық оқуклиникалық орталығы» ЖШСда «Мейірби
ке ісі» мамандығына «Жалпы мейірбикелік технологиялар»  циклы 
бойынша 2018 жылдың 25 маусым10 шілде аралығында (108 
сағат) біліктілігін арттырудан өткені үшін 2018 жылдың 10 шіл
десінде берілген №809 біліктілігін арттырғаны туралы куәлігінің 
түпнұсқасы жоғалуына байланысты жарамсыз деп есептелсін.

Қызылорда облыстық сотының ұжымы мен ҚР Судьялар 
одағының Қызылорда облыстық филиалы Қызылорда облысының 
кәмелетке толмағандардың істері жөніндегі мамандандырылған 
ауданаралық сотының судьясы Қайратбек Бержановқа әкесі, Ұлы 
Отан соғысының ардагері

Маханбет Бержановтың
қайтыс болуына байланысты қайғысына ортақтасып, көңіл айтады.

Хабарландыру

Қазіргі кездегі эпидемиологиялық жағдайды ескере отырып, 
«Энергосервис» ЕЖШСның электр энергиясымен жабдықтау қыз
метіне шекті баға жобасын талқылау бойынша 2020 жылғы 24 тамыз
да сағат 15.00де онлайн форматта Facebook әлеуметтік желісіндегі 
Қазақстан Республикасы Ұлттық экономика министрлігі Табиғи 
монополияларды реттеу комитетінің Қызылорда облысы бойынша 
департаменті басшысы Өтегенова Гүлмира Сейтбекқызының ресми 
парақшасында өткізілетін жария тыңдауға қатысуға шақырады.

«Энергосервис» ЕЖШС әкімшілігі

Бүгін бізде кезекті 20 000шы 
сан жарыққа шықты. Қарап отыр
сақ, бұған дейін басылым бетінде 
танымал тұлғалардың кез келген 
мәселеге қатысты білдірген па
йымды пікірі көрініс тапты. Тың 
серпін әкелер дүниелер, ой салар 
мақалалар жарыққа шықты. Мәр
тебесі биік басылымды небір жақ
сылар мен жайсаңдар басқарғаны 
бұған дейін де айтылып келеді. 
Бүгінде мұнда өз ісінің шеберлері, 
қаламы қарымды Жолдасбек Ақ
сақалов, Дүйсенбек Аяшұлы, Ыды
рыс Тәжіұлы, Қуат Шарабидинов, 
Дәуіржан Елубаев пен Гүлжазира 
Жалғасова, Айнұр Батталова, Ғази
за Әбілда, Айсәуле Қарапаева, На
зерке Саниязова, Шынар Бекбан, 
Дәулет Қырдан мен Ержан Қожас, 
Мейрамгүл Дауылбайқызы, Сара 
Адайбаева, Айдана Жұмадинова 
секілді журналистиканың жаңа 
толқыны еңбек етеді. Олар көтер
ген келелі тақырыптар оқырман 
жүрегіне күн сайын жол табуда. 
Әрі олар әдебиет пен өнер, тарих 

пен тіл, бір сөзбен айтқанда, ру
ханият мәселесін ұдайы көтеріп, 
желікпеге салынбау, арзан дақпы
рт қумау деген секілді аға буын 
өкілі қалыптастыр ған дәстүрді 
жалғап келеді. Әр шығарылымдағы 
 Қуаныш Оразбаев, Гүлмира 
 Өтешова,  Мадияр хан Кенжалыұлы 
секілді дизайнерлер мен Жаңылған 
Алдамұрат, Бақыт Қуаныш пен 
 Айгүл Маншарипова секілді кор
ректорлардың еңбегі де ұшантеңіз. 
Бұл ретте айта кетейік, біз бәріміз 
де газет бетінен қате кетпесе, ішін
де іліп аларлық дүние болса, жұрт 
оқыса дейміз. Өзгелер жаза білсең 
болды деуі мүмкін. Алайда, олар 
адамның ақпарат жинап, таба
нынан таусылатынын айтпағанда, 
бір орында тыпыршып отыра ал
май кететінін, ойдың адамды жеп 
қоятынын сезбейді де. Әріптестер 
білер, нөмір шығарар алдындағы 
қарбаласты айтып жеткізу мүмкін 
емес. Мақала жазылады. Оқыла
ды. Тексеріледі. Түзеледі. Теріледі. 
Тазартылады. Оқылады. Тағы түзе

леді. Тағы оқылады. Қол қойыла
ды. Нөмір жоспарланады, макетте
леді. Мақалалар бетке түседі. Оны 
корректорлармен бірге кезекші 
редактор оқиды. Тағы түзеледі. Бұл 
– күнделікті көз майын тауысатын 
жұмыс үдерісі. Кеше де дәл осы
лай «өліптірілумен» кезекті нөмір 
шығарылды. 

Оған қоса басшылық қазір же
делдік мәселесіне жіті көңіл бөлу
де. Тың талаптың көрінетін тұсы 
– интернетредакцияның қызметі. 
Бүгінде газеттің сайты аптасы
на жеті күн жұмыс істейді. Сенбі, 
жексенбіде болған оқиға, жарқ ет
кен жаңалық міндетті түрде сайт
қа салынып отырады. Сонымен 
қатар видеокөрсетілімдерді де та
машалап, жаңалықтардың аудио
нұсқасын тыңдауға мүмкіндік 
қарас ты рылған. Сайттың өзіндік 
контенті қалыптасқан, оны апта
сына жүздеген, мыңдаған адам 
оқиды. Осыған қарап, ел өмірінен, 
халықтың көңілінен 90 жылдан 
бері орын алып келіп жатқан «Сыр 
бойынан» үйренетін үрдіс аз емес 
деп білеміз. Ол – сүттей ұйыған, 
жастардың шығармашылық шоғы
рын қалыптастыра білген ұжым
ның еңбегі. Халықтың тілі һәм 
көзіне айналған газеттің беделі бұ
дан кейін де арта берсін, оқырманы 
көбейе берсін демек піз. Мерейіміз 
арта берсін, құрметті әріптестер!

Сабақтастық 
үзілмейді

Соңғы жылдары Сыр баспасөзі айтулы 
күндерін лайықты атап өтіп келеді. Өткен 
жылы ата басылым – «Сыр бойының» 90 
жылдық мерейтойы  өтті. Енді, міне, тағы 
да айтулы күн. «Сыр бойы» газетінің  жа-
рыққа шыққан 20 мыңыншы санын көру 
басылымның бүгінгі ұрпағының несі
бесіне бұйырды. 

Уақыт не деген жылдам, бейнелеп айт қанда жа
лынан сипатпайды, бүгінгі өзгеріс ертең тарихқа ай
налып жатыр. Сол сияқты менің «Сыр бойы» газетіне 
(«Ленин жолы») келгеніме 40 жылға жуықтап қалып
ты. 1983 жылы газетке келгенімде республикаға бел
гілі қаламгерлермен алғаш рет қауышып, олармен қыз
меттес болудың бақыты бұйырған еді. Шынын айтсам, 
жүрексіндім. Себебі облыстық газетке сол дәуірде 30
ға жетпей келу сәттілігі оңайлықпен бұйыра бермей
тін. 

Отан соғысының ардагерлері Құр манғали Ажаров, 
Ахметжан Нүрекеев, одан кейінгі толқын – Сақтаған 
Есмаханов, Мырқы Исаев, Шора Ералиев, Рысты Бек
бергенова, Қомшабай Сүйенішов, Өтеген Жаппарха
нов, ағайынды Дәрма ғамбетовтер, Қайырбек Мырзах
метов, Дархан Сапаров, Болат Мұратбаев, Нұрпейіс 
Байғараев, Итен Қарымсақов, Тоқболат Еңсегенов, Ай
жарық Сәдібеков, Әбдібай Уәлиев, Арзымбек Мәде
динов, Шайзада Рахметбеков, Әбдіхан Айдаров сол 
кездің өлшемімен алғанда республиканың кез келген 
басылымын басқаруға қабілетті азаматтар еді. Бұл 
менің әсірелеп айтқаным емес, үлкен шығармашылық 
орталарда Қызылорда облыстық газетінің рейтингі өте 
жоғары бағаланатын. 

Редакцияға орналасқан уақыттан сәл өткенде га
зетті 18 жыл басқарған жаны жайсаң керемет ағамыз 
Қалқабай Әбенов зейнетке шықты. Жастарға қамқор
лығымен, кең мінезімен, азамат тығымен ерекшелен
ген редакторды партия қыз меткері Нұрділда Уәлиев 
алмас тырды. Сырға басшылыққа келген обкомның 
бірінші хатшысы Еркін Әуелбековтің реформасы газет
те де өзінің лайықты орнын тапты. Жаңашылдық лебі 
есті. Нұрекең ең алдымен жастарға сүйеніп, олардың 
сол жаңашылдық идеяларын қабылдай білді. Еркіндік 
берілді. Шығармашылық өкілдерін қорғаудың кере
мет үлгісін біз осы Нұрекеңнің бойындағы айрықша 
қасиеті ретінде бағаладық. Сондайақ ол кісі әділдік
тің жаршысы да бола білді. Сол уақыттағы орта буын 
журналис тер қауымы – Әскербек Рахымбеков, Ақбер
ген Ержан, Әбдібай Уәлиев, Әділхан Байменов, Болат 
Омаралиев, Расул Серіковпен бірге жас буын Несібелі 
Рахмет, Сәрсенкүл Биқожа, Оразбек Мақсұтұлы, Қази 
Данабаев, Жолтай Әлмешұлы, тағы басқалар аға буын 
өкілдерінен қалыспай шығармашылықпен құл шына 
еңбек еткенін атап өткім келеді. Олар журналистік 
қымқуыт тіршілікпен бірге шығармашылықпен сәтті 
айналыса білді. Есімдері көп ұзамайақ көпшілікке та
нылды. 

Кеңес дүниесі құлаған аласапыран кезеңде Әскер
бек Рахымбекұлы, Жақ сылық Рахматулла кейінірек 
Серік Пір назаров басшылық жасады.

Былайғы жұрт бұрынғы түсінік бо йынша газетті на
сихатшы және үгітші құралы ретінде бағалайды. Себебі 
газет Кеңес дүниесінің кезінде осындай роль атқарға
нын жасырғымыз келмейді. Бірақ сол дәуірдің соңғы 
кезеңінде газет партиялық басқарудың ықпалынан бір
шама арыла бастады. Кеңес Одағының соңғы жылдары 
демократиялық үдеріс тердің өмірге батыл енуі газеттің 
жаңа леппен қарулануына мүмкіндік берді. Мұның 
соңы ортақ жүйенің құлап, Қазақстанның тәуелсіздік 
алуына ұлас ты. 

Күрделі кезең басталды. Халықтың тұрмысы қиын
дады. Нарық қатынастары орнықты. Бұл біздің бұрынғы 
түсінігімізге мүлдем өзгеріс енгізді. Осы кезеңде жаңа 
атқа ие болған «Сыр бойылықтар» нарықтық қатына
стардың талабын, Елба сының тұжырымдамаларын 
қалың жұршылыққа түсіндірумен айналыс ты. Әсіресе 
жаппай өріс алған жеке ше лендірудің заңдылық ерек
шеліктерін түсіндіру маңызды талапқа айналды. Бұл 
жаңа талапты, яғни нарық қатынастарын білуді керек 
ететінін түсінген қаламгерлер көп ізденді, респуб
ликалық семинарларға қатысты. Қазақстанның өзге 
аймағындағы әріптестерімен тәжірибе алмасты. Осы 
тұста бас редактор болған Жақсылық Рахматулла га
зеттің қиын уақыттағы сындарлы сәтінен абыройлы 
шығуына бар тәжірибесін сарқа пайдаланды. Редактор 
журналистер қауымын ынталандыру шараларына көп 
көңіл бөлді. 

Бүгінде «Сыр бойында» жаңа тол  қын еңбек етеді. 
Олар Тәуел сіз дігіміздің жарқын көрініс терін бейнелеу
ге, ақпараттықсараптамалық ма  те риал  дардың көптеп 
жарық көруіне өзіндік үлестерін қосып келеді. Бұл – 
біздіңше, 90 жылдан астам тарихы бар газетте сабақтас
тық дәстүрінің жалғасып келе жатқанының айғағы. 

Айтулы күндеріңіз құтты болсын, әріптес тер!

Жолдасбек АҚСАҚАЛОВ,
«Сыр бойы»Sb

Оқырман көбейе берсін!
Ел тіршілігін салмақты ой мен салиқалы пікір арқылы 

толғап жүрген әріптестерімді құттықтаудың, «Бұл күнге 
дейін біз қандай жетістіктерге жеттік?» деген сауалға жау-
ап берудің сәті жетті. 

Мөлдір ҚАЛЫМБЕТ,
«Сыр бойы»Sb

20 000: 
ТОҚСАННЫҢ ТӨРІНДЕГІ ТОҒЫСУ

Нұрділдә Уәлиұлының бұл та
бысы, шын мәнінде, өзінің шығу 
тарихын 1938 жылмен байланыс
тырған басылымның ғұмырын 
ұзартып берді. Мұны «Ленин жо
лының» 1967 жылғы №212 нөмірін
де «Облыстық партия комитеті 
осы тарихи материалдар негізінде 
облыстық газеттің шыққан күнін 
«Сыр бойы» газеті шыққан күн – 
1929 жылғы 1 июльден бастап са
науға қаулы алып, тарихи дәлдікті 
қалпына келтірді», – деп көрсетті. 

Ал газеттің алғашқы редакторы 
жөнінде ізденуге тура келді. Бұл 
ізденіске «Сыр медиа» ЖШС бас 
директоры Аманжол Оңғарбаевтың 
бастамасымен қолға алынған «Сыр 
журналистикасының тарихы» атты 
5 томдыққа деректер жинау негіз 
болды.

Сонымен, біз осы кезге дейін 
«Сыр бойы» газетінің алғашқы ре
дакторы деп атап келген Жиенғали 
Тілепбергенов пе, әлде алғашқы ре
дактор Батырғали Калюков пе? Бұл 
есім қайдан шықты?

Батырғали Калюков туралы 
зерт теу  шілердің бірі ӘбуСәлім 
Жаман құлов өзінің «Сыр бойы
ның» алғашқы редакторы» атты 
зерттеу мақаласында («Халық» га
зеті. 15 шілде, 2010 жыл.) архив де
ректерін саралай отырып, сол кез
дегі саяси ахуалдан хабардар етеді.  

«...1929 жылдың 4 маусымы. 
Бұрынғы Қазақстан орталық ко
митетінің К.Маркс көшесіндегі 
сұрғылт ғимаратына округтік пар
тия және кеңес қызметкерлері же
дел жинала бастады. Бұл жолғы жи
налыстың жөні бөлек еді. «Құпия» 
деген мөр басылған құжат 1929 
жылдың 4 маусымында Қызылор
да округтік комитет бюросына жи
налғандардың тізімін алдымызға 
жайып салды. Олар бюро мүшелері 
Розыбакиев, Клопатюк, Турманов, 
Нұршанов, Калюков, Куватов, Жел
дібаев, Поляков. Бюро мүшелігіне 
кандидаттар: Байжанов, Гепнер, 
Ковалев және Еліспаев. Қатысқан
дар қатарында округтік деңгейдегі 
түрлі мекеме өкілдері Сағатов, Жа
манқұлов, Исайкин, Көбенов, Сол
датов, Гладких, Бәкіров, Малахов 
секілді қызметкерлер бар.

Осы күнгі бюрода бесінші бо
лып «Округтік комитет органы 
ретінде қазақ тілінде газет шыға
ру» мәселесі қаралып, ол бойын
ша Калюков жолдас (фамилияда 
архив құжаттарының орфография
сы сақталды) баяндама жасады. 
Осы баяндама бо йынша 6 пункттен 
тұратын қаулы қабылданды. Қау

лының кейбір пункттеріне тоқтала 
кетсек.

«Округтік комитетке аптасына 
2 мәрте шығатын газет қажеттілігі 
ескерілсін. 

Газет 20 маусымда шығарыл
сын. Газеттің жауапты редакторы 
болып Калюков бекітілсін.»

Сарғайған құжаттар бетінде 
ғана қалып, 80 жыл ешкімге бей
мәлім болып келген сыр осылай 
ашылды», – деген журналист одан 
әрі Б.Калюковтың орыс тілді газет
ке редакторлық еткенін әрі өз мін
детін орындай білген басшы екені
не де тоқталады.

«1930 жылдың көктемінде Ба
тырғали Калюков негізгі міндетіне 
қоса орыс тілді «Ленинский путь» 
газетінің жауапты редакторлығын 
да қоса атқарды. «ЛП» газетінің жа
уапты редакторы Клопатюктің ұзақ 
сапарға жол жүріп кетуіне байла
нысты 1929 жылдың 6 мамырында 
БКП(б) Қызылорда округтік коми
тетінің бюросы осындай шешім қа
былдаған» деп келтіреді ӘбуСәлім 
Жаманқұлов зерттеу мақаласында.

Осы негізде біз «Сыр бойының» 
алғашқы саны әрі оның редакторы 
жөнінде сұрау салдық. Қазақ ба
сылымының түп тарихы туралы 
өңір тұрмақ, тұтас қазақ жерінен 
дерек таппадық. Ақтөбе облыстық 
архивіне Жиенғали Тілепбергенов 

(Ақтөбе облысында дүниеге кел
ген) туралы жолдаған хатымызға 
«нақты деректер жоқ» деген жау
ап келді. Ақырсоңы іздегеніміз, 
яғни «Сыр бойы» газетінің бірінші 
нөмірі Ресейдің мемлекеттік кітап
ханасынан табылды. Онда жауапты 
редактор ретінде Калюковтың аты 
көрсетілгені тайға таңба басқандай 
алдымыздан шықты. Бір қызығы, 
газеттің алғашқы 4ші нөмірінде 
жауапты редактордың орынбасары 
деп М.Гатауллин есімі көрсетілсе, 
11ші нөмірінде Г.Сагатов, 26шы 
нөмірінде жауапты редактордың 
орынбасары деп Ж.Тілепбергенов
тің есімі берілген. 

Қысқасы, аймақтың ата басылы
мына айналған «Сыр бойының» жа
рыққа шығу тарихының бір парасы 
осылай. Әрине, зерттеу әлі жетім
сіз. Тарихтың ішке бүккен сырлары 
ашыла жатар, бірақ, «Сыр бойы
ның» алғашқы нөмірлеріненақ 
бұқараның көзі, құлағы һәм тілі (А.
Байтұрсынұлы) болуға талпынға
нын анық айта аламыз.  

Биыл «Сыр медиа» ЖШС құрыл
ғанына – 10 жыл. Жаңа құрылымға 
алғашқы күннен бастап енген 
облыс тық «Сыр бойы» газетінің 
осындай мерейлі шақта 20000шы 
нөмірінің 20 тамыз, 2020 жылы жа
рыққа шығуы жақсылықтың ныша
ны деп бағаладық.  1-бет


